
2020 йил 25 январдан чиқа бошлаган       

Давоми 3-бетда

Таҳлил ва Таққос

Халқимизнинг яхши бир азалий анъанаси бор — кексаларимиз 
қўлини дуога очганда, албатта, “Деҳқончилигимиз баракасини 
берсин, уйимиз буғдойга, донга тўлсин”, дея ният қилинади. 
Жорий йилда ғаллакорларимиз ана шундай қутлуғ ниятга 
муносиб меҳнат қилиб, гектар бошига ўртача 70 центнердан 
ҳосил етиштирди.

Fаллачилик:
ТАРИХИЙ 

¤ЗГАРИШЛАР ДАВРИ

4-бетга қаранг.

Долзарб мавзу

200 МИНг КИШИгА ²АМ 
ИШ, ²АМ ДАРОМАД

ТАКРОРИЙ ЭКИН:

Давоми 6-бетда

макТуб

МЕ¥Р ЭШИКЛАРИ 
ОЧИЛГАН КУН
кºзларимизда ¿увонч ёшлари

зо³ир бºлган эди
(Ўзбекистон Республикаси Президенти 

Шавкат МИРЗИЁЕВга)

Кўп қиррали Ўзбекистон — Эрон муносабат-
ларини янада кенгайтириш масалалари кўриб 
чиқилди. Фан, инновация ва технологиялар 
соҳасида қўшма дастур ва лойиҳаларни илга-
ри суришга алоҳида эътибор қаратилди.

Учрашув аввалида Сорена Сатторий дав-
латимиз раҳбарига Эрон Президенти Иброҳим 

ªЗБЕКИСТОН ПРЕЗИДЕНТИ ВА ЭРОН ВИЦЕ-ПРЕЗИДЕНТИ ¯ªШМА ИННОВАЦИЯ 
ДАСТУРЛАРИНИ АМАЛгА ОШИРИШ ИСТИ¯БОЛЛАРИНИ КªРИБ ЧИ¯ДИЛАР

Ўзбекистон Республикаси Президенти Шавкат Мирзиёев 19 июль куни мамлакатимизда амалий ташриф 
билан бўлиб турган Эрон Ислом Республикаси вице-президенти Сорена Сатторийни қабул қилди.

Раисийнинг саломи ва энг эзгу тилакларини 
етказди.

Кейинги йилларда икки томонлама 
 мулоқотлар ва ўзаро алмашинувларнинг 
фаоллашуви кузатилаётгани мамнуният 
билан қайд этилди. Савдо кўрсаткичлари 
ва кооперация лойиҳалари сони ҳам ортиб 

бормоқда. Ўтган йили товар айирбошлаш 
73 фоизга, жорий йил бошидан эса яна  
22 фоизга ошди.

Қўшма илмий-амалий тадқиқотлар ўтказиш 
борасидаги амалий ҳамкорликни кенгайтириш, 
изланиш ишлари ва венчур ташаббуслари-
ни молиялаштиришга хусусий секторни жалб  

қилиш, олий таълим муассасалари ўртасидаги 
дастурларни  қўллаб-қувватлаш, био- ва нано-
технологиялар, IT соҳаларида, фармацевтика 
ва бошқа тармоқларда қўшма лойиҳаларни 
амалга ошириш учун мавжуд имкониятлар 
қайд этилди.

Келажакда, шу жумладан, бўлажак 

 Ўзбекистон — Эрон инновация форуми ва 
ишбилармонлик тадбирлари доирасида қабул 
қилинадиган қўшма қарорлар ва имзоланади-
ган битимларни амалга ошириш  бўйича  “йўл 
харитаси”ни қабул қилиш юзасидан  келишувга 
эришилди.

ЎзА

Ўзбекистон Республикаси Президенти Шавкат Мирзиёев 19 июль 
куни расмий ташриф билан мамлакатимизда бўлиб турган Грузия 

Бош Вазири Ираклий Гарибашвилини қабул қилди.
Учрашувда икки мамлакат ўртасидаги 

амалий ҳамкорликка доир, энг аввало, 
транспорт ва логистика, савдо, саноат 
кооперацияси соҳаларида қўшма лойиҳа 
ва дастурларни илгари суриш истиқбол-
лари кўриб чиқилди.

Транзит салоҳиятини, шу жумла-
дан, мамлакатимиз юкларини  ташишда 
Поти ва Батуми портлари инфратузил-
масини самарали ишга солиш масала- 

ªЗБЕКИСТОН ПРЕЗИДЕНТИ гРУЗИЯ  
БОШ ВАЗИРИ БИЛАН АМАЛИЙ ²АМКОРЛИКНИ 
КЕНгАЙТИРИШ ЙªЛЛАРИНИ МУ²ОКАМА ¯ИЛДИ

ларига алоҳида эътибор қаратилди.
Ўзбекистон ва Грузия ҳудудидаги эр-

кин  саноат зоналарида яратилган қулай 
 шароитларни ҳисобга олган ҳолда тўқи-
мачилик, электротехника, озиқ-овқат, фар-
мацевтика ва бошқа тармоқларда қўшма 
лойиҳаларни амалга ошириш учун имко-
ниятлар мавжудлиги кўрсатиб ўтилди.

Бундан ташқари, маданий-гумани-
тар алмашинувни фаоллаштириш ва  

сайёҳлар оқимини оширишдан иккала то-
мон ҳам манфаатдор экани қайд этилди.

Икки томонлама Ҳукуматлараро 
 комиссиянинг навбатдаги йиғилишини  
ўтказиш ҳамда ўзаро манфаатли  
ҳамкорликни янада кенгайтириш бўйича 
“йўл харитаси”ни қабул қилишга  келишиб  
олинди.

ЎзА

Қирғизистон раислигида ўтадиган саммит ишида 
Қозоғистон Республикаси, Тожикистон Республикаси 
ва Туркманистон Президентлари ҳам иштирок этиши 
кутилмоқда.

Минтақа мамлакатлари етакчиларининг учрашуви 
кун тартибидан турли йўналишларда, шу жумладан, сав-
до, транспорт ва логистика, саноат кооперацияси, инно-
вациялар, озиқ-овқат хавфсизлиги, туризм, маданий-гу-
манитар алмашинув соҳаларида амалий ҳамкорликни 
янада кенгайтириш масалалари ўрин олган.

Алоҳида эътибор Марказий Осиёнинг барқарорлиги 
ва изчил тараққиётига замонавий таҳдид ва хатарлар-
га биргаликда қарши туриш борасидаги ҳамкорликни 
мустаҳкамлашга қаратилади.

Саммит якунида бир қатор муҳим кўп томонлама 
ҳужжатлар қабул қилиниши кўзда тутилган.

Таъкидлаш лозимки, Марказий Осиё давлатлари 
раҳбарларининг Маслаҳат учрашувларини ўтказиш 
ташаббуси Ўзбекистон Республикаси Президенти 
Шавкат Мирзиёев томонидан 2017 йилда Бирлашган  
Миллатлар Ташкилоти Бош Ассамблеясининг  
72-сессиясида илгари сурилган эди.

Минтақа етакчиларининг биринчи саммити  
2018 йил март ойида Нур-Султон шаҳрида, иккинчи-
си 2019 йил ноябрда Тошкент шаҳрида, учинчиси ўт-
ган йилнинг август ойида Туркманистондаги “Аваза”  
миллий сайёҳлик зонасида бўлиб ўтган.

ЎзА

ªЗБЕКИСТОН ПРЕЗИДЕНТИ МАРКАЗИЙ ОСИЁ 
ДАВЛАТЛАРИ РА²БАРЛАРИНИНг САММИТИДА 

ИШТИРОК ЭТАДИ
Ўзбекистон Республикаси Президенти Шавкат Мирзиёев Қирғиз Республикаси 

Президенти Садир Жапаровнинг таклифига биноан  21 июль куни Марказий Осиё 
давлатлари раҳбарларининг навбатдаги Маслаҳат учрашувида иштирок этиш учун 

Қирғизистоннинг Чўлпонота шаҳрига ташриф буюради.

Ҳурматли Шавкат Миромонович! 
Сизнинг донишманд сиёсатингиз ту-
файли Ўшдаги “Дўстлик” чегара пости 
очилган куни чорак аср давомида шу 
кунни интизорлик билан кутган икки 
қардош халқнинг қувончи ичига сиғ-
май, кўзларидан севинч ёшлари оққан-

лигини оммавий ахборот воситалари 
орқали кўриб, ўқиб, бошимиз кўкка 
етган эди. Яратганга беадад шукрлар 
бўлсинки, вақт-соати  келиб, адолат 
 қарор топар экан. 



муносабаТ 

ТараққиёТ йўли

Олий даражадаги анжуманда Ўзбекистон 
Президенти Шавкат Мирзиёев,  Қозоғистон 
Президенти Қосим-Жомарт Токаев, Қирғизис-
тон Президенти Садир Жапаров, Тожикистон 
Президенти Эмомали Раҳмон ва Туркманистон 
Президенти Сердар Бердимуҳамедов иштирок 
этади.

Маслаҳат учрашувларини ўтказиш ташаббу-
си Ўзбекистон Президенти  Шавкат Мирзиёев 
томонидан 2017 йил БМТ Бош Ассамблеяси-
нинг 72-сессиясида илгари сурилган эди.

Давлат раҳбарларининг биринчи саммити 
2018 йил март ойида Қозоғистон пойтахтида, 
иккинчиси 2019 йилнинг ноябрида Ўзбекистон-
да, учинчиси 2021 йил август ойида Туркманис-
тонда ўтказилди.

Минтақа давлатлари раҳбарларининг 
Маслаҳат учрашувлари механизми Марказий 
Осиё давлатларининг умумий долзарб маса-
лаларини ишонч асосида ва конструктив муҳо-
кама қилиш, уларни ўзаро келишилган ҳолда 
ҳал этиш учун самарали платформа сифатида 
 намоён бўлмоқда.

Тарихан қисқа вақт ичида Марказий Осиё жа-
дал ривожланаётган савдо-иқтисодий ва транс-
порт-коммуникация салоҳиятига эга ўзаро ман-
фаатли ҳамкорлик майдонига айланди, десак 
муболаға бўлмайди.

Марказий Осиё мамлакатларида саноат коо-
перацияси лойиҳалари амалга оширилмоқда, 
қўшма сармоявий компаниялар ва жамғарма-
лар ташкил этилмоқда, транспорт ва транзит 
соҳасидаги ҳамкорлик кенгаймоқда, трансче-
гаравий савдо ва ҳудудлараро алоқалар ри-
вожланмоқда. Маданий-гуманитар ҳамкорлик, 
халқ дипломатияси ва парламентлараро алоқа-
лар сезиларли даражада мустаҳкамланди.

Бугунги кунда, ҳеч шубҳасиз, юқори даражада-
ги консолидацияга эришилди. Бу Марказий Осиё-
ни барқарор, иқтисодий ривожланган ва фаровон 
минтақага айлантириш жараёнини шаклланти-
риш учун зарур шарт-шароит яратмоқда.

Айни пайтда давлат раҳбарларининг тизим-
ли мулоқоти ва биргаликдаги саъй-ҳаракатлари 
самарасида Марказий Осиё жаҳон ҳамжами-
яти томонидан барқарор ва ишончли шерик, 
изчил ривожланаётган макон сифатида қабул  
қилинмоқда.

Шунинг учун сўнгги йилларда мам-
лакатимизда бу борада туманларни 
муайян маҳсулот етиштиришга ихти-
сослаштириш, бўш ерларни аукцион 
орқали ўз эгаларига топшириш бўйича 
кўплаб амалий чоралар кўрилмоқда. 
Тармоқ ривожига қаратилган саъй-ҳа-
ракатлар самарасида охирги беш 
йилда мева-сабзавот маҳсулотлари 
етиштириш ҳажми 1,6 баробар, гўшт 
ва сут маҳсулотлари ишлаб чиқариш 
эса 1,4 баробар ошгани қувонарли ҳол, 
албатта.

Маҳалламиз аҳли фаровонлигига 
масъул бир фуқаролар йиғини раиси 
ўлароқ, томорқа, умуман, ердан са-
марали фойдаланишга қаратилаёт-
ган  эътибор, бу борада яратиб бери-
лаётган шароит, имтиёзларни юксак 

Президентимиз ташаббуси билан мамла-
катимиз соғлиқни сақлаш тизимида амалга 
оширилаётган кенг қамровли ислоҳотлар ҳам 
ана шундай эзгу мақсадга йўналтирилган. 
Сўнгги йилларда тиббиёт соҳасининг бирлам-
чи тизимини ислоҳ қилиш, тиббий хизматлар 
кўлами ва сифатини ошириш, фармацевтика 
тармоғини янада ривожлантиришга йўналти-
рилган ишлар замирида халқ саломатлигига 
қаратилган эътибор ва ғамхўрликни англаш, 
ҳис этиш мумкин. 

Дарҳақиқат, ҳар бир инсоннинг соғлом ва 
узоқ умр кечириши унинг узвий ҳуқуқидир. 
Бунинг учун эса давлат томонидан аҳолига  
замонавий тиббий ёрдам кўрсатиш тизи-
мини йўлга қўйиш, тиббиёт  билан боғлиқ 
муносабатлар ҳуқуқий тартибга солиниши 
муҳим аҳамиятга эга. Шу боис, Конститу-
циямизда “Ҳар бир инсон малакали тиббий 
хизматдан фойдаланиш ҳуқуқига эга”, деб 
белгилаб қў йилган. Аммо бугунги шиддат-
ли давр ушбу моддани кенгайтириб, тўғри-
дан-тўғри қўлланадиган ҳуқуқий асослар 
билан бойитишни тақозо этмоқда. Бу эса, 
Бош қонунимизда инсон соғлиғини сақлаш-
га оид конституциявий кафолатларни янада 

кучайтиришга доир нормалар ўз ифодасини 
топиши лозимлигини англатади. 

Шу жиҳатдан, Конституциявий қонун 
ло йиҳасининг 40-моддасида ҳар ким соғ-
лиғининг муҳофаза қилиниши ва малакали 
тиббий хизматдан фойдаланиш ҳуқуқига 
эгалиги,  Ўзбекистон Республикаси фуқа-
ролари тиббий ёрдамнинг қонунда бел-
гиланган ҳамда тез ва шошилинч тиббий 
ёрдамни ҳам ўз ичига оладиган кафолат-
ланган ҳажмини бепул олишга ҳақли экан-
лиги  мустаҳкамлаб қўйилмоқда.  

Бу шуни англатадики, бундан кейин ҳам 
мамлакатимизда давлат соғлиқни сақлаш-
нинг давлат, хусусий ва бошқа тизимларини 
ривожлантириш, санитария-эпидемиологик 
осойишталикни таъминлаш, тиббий суғурта-
нинг турли шаклларини ривожлантириш учун 
зарур шарт-шароит яратади. Аҳоли саломат-
лигини мустаҳкамлаш ҳаммавақт муҳим, усту-
вор вазифалардан бўлиб қолади.

Инсоннинг камол топиши, фаровон ҳаёт 
кечиришида қулай ва хавфсиз атроф-муҳит, 
экологиянинг аҳамияти беқиёс экани ҳамма-
мизга яхши маълум. Сабаби, табиатдаги гло-
бал иқлим ўзгаришлари, Орол денгизининг қу-
риши билан боғлиқ вазиятнинг тобора кескин 
тус олаётгани экологик хавфсизликни ғоят 
долзарб масалага айлантирди. Бинобарин, 
мамлакатимизда экология ва атроф-муҳитни 
муҳофаза қилиш, яшил майдонларни кенгай-
тириш ишларига давлат сиёсати даражасида 
эътибор қаратилмоқда. Соҳага масъул ташки-
лотлар фаолиятини янада самарали ташкил 
этиш борасида кўплаб Президент фармон ва 
қарорлари, Давлат дастурлари, стратегиялар 
қабул қилинди.

Эндиликда Конституциямизда ушбу йўна-
лишга доир экологик-ҳуқуқий нормалар ўз 
ифодасини топаётгани айни муддао бўлди. 
Зеро, жамиятда фуқароларнинг экологик 
ҳуқуқ ва мажбуриятлари, айниқса, мансабдор 
шахсларнинг табиат ҳимояси учун масъулия-

Бугун дунёнинг барча давлатлари учун бирдек долзарб бўлиб 
турган озиқ-овқат хавфсизлигини таъминлашда аҳоли 
томорқалари ҳамда мавжуд экин майдонларидан самарали 
фойдаланишнинг аҳамияти катта. Бинобарин, томорқадан 
унумли фойдаланиш, биринчи навбатда, қишлоқ аҳолиси 
бандлигини таъминлаш, оилавий даромадларини оширишга 
хизмат қилса, бошқа томондан, бозорларимиз, дастурхонимиз 
тўкинлиги, арзончиликни кафолатлайди. Экспортга 
йўналтирилаётган қишлоқ хўжалиги маҳсулотлари эса 
иқтисодиётимиз барқарорлиги йўлида “донор” вазифасини 
ўтайди.

Албатта, Ўзбекистон Президенти Шавкат 
Мирзиёев Марказий Осиё давлатларининг бир-
лашувига муҳим ҳисса қўшмоқда. Давлатимиз 
раҳбари 2016 йил Марказий Осиёни мамлака-
тимиз ташқи сиёсатининг устувор йўналиши, 
деб эълон қилди ҳамда кўп томонлама му-
лоқотни минтақавий муаммоларни конструктив 
ҳал қилиш ва умумий фаровонлик маконини 
яратиш учун муҳим шарти сифатида илгари 
сурди. Бундай нуқтаи назар қардош халқлар-
нинг туб манфаатларига жавоб беради ва Мар-
казий Осиёнинг барча давлатлари томонидан 
кенг қўллаб-қувватланмоқда.

Марказий Осиё давлатларининг халқаро май-
дондаги мувофиқлаштирилган саъй-ҳаракат-
лари нафақат минтақанинг халқаро  мавқеини 
сезиларли даражада мустаҳкамламоқда, балки 
унинг манфаатларини самарали илгари суриш 
ва ҳимоя қилишга хизмат қилмоқда.

Маслаҳат учрашувларида давлат раҳбар-
лари томонидан илгари сурилган ташаббус-
лар ўзаро қўллаб-қувватланиб, ҳаётга татбиқ 
этилмоқда. Улар Марказий Осиёда тўлақонли 
эркин савдо режимига ўтиш, саноат коопера-
цияси, инновациялар ва рақамли технология-
ларни ривожлантириш орқали узун қиймат 
занжирларини яратиш, минтақа мамлакатла-
рининг транспорт-коммуникация соҳасидаги 
алоқаларини мустаҳкамлаш, мавжуд транс-
порт йўлакларининг самарали фаолиятини 
таъминлаш ва янги транспорт йўлакларини 
шакллантириш, умумий энергетика маконини 
яратиш, иқтисодиётнинг деярли барча тар-
моқларининг экология талабларига жавоб бе-
ришини жадаллаштириш асосида иқтисодий 
ҳамкорликнинг янги моделини амалиётга жо-
рий этишга қаратилган.

Марказий Осиё давлатлари раҳбарлари-
нинг навбатдаги Маслаҳат учрашуви минтақа 
мамлакатлари ва халқлари ўртасидаги дўстлик 
ва ўзаро ишонч муносабатларини янада мус-
таҳкамлашга салмоқли ҳисса қўшади, кўп то-
монлама ҳамкорликни мустаҳкамлашда муҳим 
омил бўлади, минтақавий муносабатларни 
чуқурлаштириш ва янада кенгайтиришга хизмат 
қилади.

“Дунё” АА

МАРКАЗИЙ ОСИЁ – БАР+АРОР ВА 
ИЗЧИЛ РИВОЖ ТОПАЁТГАН МИНТА+А

саммити бўлиб ўтади.

тини кескин ошириш, аҳолининг экологик ма-
даниятини юксалтиришга хизмат қилади.

Қонун лойиҳасида давлат 
барқарор ривожланиш 
принципига мувофиқ 
атроф-муҳитни яхшилаш, 
тиклаш ва ҳимоя қилиш, 
экологик мувозанатни сақлаш 
бўйича чора-тадбирларни 
амалга ошириши, Оролбўйи 
минтақасининг экологик 
тизимини ҳимоя қилиш ва 
тиклаш, уни ижтимоий-
иқтисодий жиҳатдан барқарор 
ривожлантириш бўйича зарур 
чоралар кўриши мустаҳкамлаб 
қўйилаётгани энг оқилона 
қарор бўлди.  

Жумладан, қонун лойиҳасига 401-модда 
киритилиб, унда ҳар ким соғлом ва қулай 
атроф-муҳитга, унинг ҳолати ҳақидаги ҳаққо-
ний ахборотга эга бўлиш ҳамда ўз соғлиғига 
ёки мол-мулкига экологик ҳуқуқбузарлик ту-
файли етказилган зарарнинг ўрни қопланиши 
ҳуқуқига эгалиги белгилаб қўйилаётганини 
фуқароларнинг қулай атроф-муҳитга бўлган 
ҳуқуқини таъминлашга қаратилган муҳим та-
шаббус, деб биламан. 

Бир сўз билан айтганда, кейинги йиллар-
да юртимизда барча соҳалар каби соғлиқни 
сақлаш, атроф-муҳитни муҳофаза қилиш,  
экологик  барқарорлик ва хавфсизликни 
таъминлаш бўйича ҳам кенг қамровли ис-
лоҳотлар амалга оширилмоқда. Қонун лойи-
ҳасида белгиланган нормалар замирида 
аҳолига малакали тиббий ёрдам кўрсатиш 
кўламини янада кенгайтириш, табиатга оқи-
лона муносабатда бўлиш, флора ва фауна 
оламини асраб-авайлашдек эзгу мақсадлар 
мужассам.

СО¢ЛОМ ХАЛ£ ВА МИЛЛАТ
буюк ишларга =одир бўлади

Ҳар бир давлат ва жамиятнинг ривожи ёш авлод саломатлиги ва миллат 
генофондига боғлиқ. Шу боис, тараққиётнинг юксак чўққиларини 
кўзлаган ҳар бир мамлакат аҳоли саломатлигини мустаҳкамлаш, соғлом ва 
баркамол авлодни вояга етказишга алоҳида эътибор қаратади.

моҳира ХўЖаЕва,
олий мажлис қонунчилик 
палатаси депутати

қадрлайман. Зеро, Президентимиз 
раислигида 18 июль куни озиқ-овқат 
маҳсулотлари етиштириш ва аҳоли 
даромадларини кўпайтириш масала-
лари бўйича ўтказилган видеоселек-
тор йиғилишида таъкидланганидек, 
дунёда озиқ-овқат танқислиги кучайиб 
бормоқда. Жорий йилда глобал ма-
конда озиқ-овқат маҳсулотлари нархи 
камида 20 фоиз ўсиши прогноз қили-
наётганини ҳисобга олсак, кафтдек 
ердан ҳам самарали фойдаланишнинг 
аҳамияти яққол намоён бўлади. 

Маълумотларга кўра, юртдошла-
римиз даромадининг қарийб ярмини 
озиқ-овқат маҳсулотларига сарфлай-
ди. Қишлоқ хўжалиги маҳсулотларини 
кўпайтириш эса арзончиликка, бошқа-
ча айтганда, озиқ-овқат учун сарфла-
наётган харажатлар миқдори камайи-
шига хизмат қилади. Тежалган маблағ 
эса ўша оиланинг бошқа эҳтиёжлари, 
айтайлик, фарзандларининг қўшимча 
таълим олиши ёки спорт билан шуғул-
ланишига йўналтирилиши мумкин 
бўлади.

Туманимизда озиқ-овқат таъми-
ноти бўйича ўзига хос тажриба йўл-
га қўйилган: бўш турган ерлар, кўча 
бўйларидаги ер майдонларидан 
ҳам самарали фойдаланилмоқда.  
Президентимизнинг 2021 йил 23 но-
ябрдаги “Мева-саб завотчилик ва  

узумчиликда оилавий тадбир-
корликни ривож лантириш, қиш-
лоқ хўжалиги ишлаб чиқаришида  
деҳқон хўжаликларининг улушини 

ошириш чора-тадбирлари тўғриси-
да”ги қарорига асосан, туманимизда  
“Е-auksion” электрон савдо платфор-
масида ғолиб бўлган 2 минг 518 фуқа-
рога 0,15 гектардан, жами 397 гектар 
экин ер майдони тарқатилди. 27 та 
маҳалла картошка, 11 таси сабзи ва 
бошқа қишлоқ хўжалиги маҳсулотлари-
ни етиштиришга ихтисослаштирилди. 
Натижаси эса кутилгандан ҳам яхши 
бўлди. Биргина картошка экиладиган 
майдон 243 гектарга кўпайди ёки ўр-
тача 250 центнердан ҳосил олиниши 
ҳисобига ўтган йилдагидан 6 минг тон-
на кўп ҳосил етиштирилди. Туманимиз 
аҳолисининг мазкур маҳсулотга йиллик 

эҳтиёжи 10 минг тонна эканини ҳисобга 
олсак, мана шу оширилган миқдорнинг 
ўзи маҳсулотга ярим йиллик эҳтиёж-
ларни қоплаш учун етарли бўлади. 
Демак, ички талабни қондиришда им-
портга умуман ўрин йўқ. Шунга мос ра-
вишда бугунги кунда туманимиз деҳқон 
бозорида бир килограмм картошканинг 
баҳоси ўртача 2000-2500 сўмни ташкил 
қилмоқда. Ваҳоланки, ўтган йили 3500-
4000 сўм эди.

Бугун ишнинг кўзини биладиган, 
ерни севадиган, сарфлаган ҳар бир 
сўми эртага бир неча ўн баробар бў-
либ қайтишига ишонадиган меҳнаткаш 
деҳқону боғбонлар учун барча имко-
ниятлар мавжуд. Халқ ризқини бутун 
қилиш, дастурхони тўкинлигига эри-
шишда ердан унумли фойдаланиш-
нинг аҳамияти катта. Оддий бўз тупроқ 
инсонга ризқ улашади, уй бўлади, 
меҳнатига яраша даромад беради.

Туманимиз миришкорлари ўтган 
йили ўн беш сотих ердан 6 миллион 
сўмдан соф фойда олган бўлса, бу 
йил фойдани 7,5 миллион сўмга ет-
казди. Бу биринчи ҳосилдан олинган 
даромад, холос. Картошкадан бўша-
ган ерларга шоли экилди. Маҳаллий 
аҳоли иккинчи экиннинг ўзидан 100 
центнердан ҳосил олиб, 1 гектар 
ердан 80 миллион сўмгача даромад 
кўради. Иккинчи экин сифатида шоли 
танлангани бежиз эмас. Бу бошқа 
экинлардан 13 баробар кўп фойда 
беради. 

Мақтанишга йўймангу, ўзим раис 
бўлган Шовот маҳалласи аҳли ердан 
самарали фойдаланиш борасида энг 
илғорлардан, унча-мунчаси олдимизга 
туша олмайди.

Маҳалламизда 5 та кўча бор, 15 
километрли кўчага узумзор, 22 кило-
метрли кўчага эса олчазор ташкил 
қилганмиз. Қолган учта кўчани ҳам 

баҳоргача мана шундай боққа айлан-
тиришни режа қилганмиз. Шу режамиз 
амалга ошса, ҳам мева етиштириш 
ҳажми ошади, ҳам атроф яшилликка 
бурканади. 

Муайян ҳудуднинг маҳаллий ша-
роит ва имкониятлардан келиб чиқиб, 
томорқаларда ва бошқа экин майдон-
ларида қайси экинни оммалаштириш 
кераклиги ҳамда уни етиштириш таж-
рибалари шакллантирилса, маҳал-
лада шу маҳсулот учун бозор пайдо 
бўлади. Энг асосийси, қишлоқ одамла-
ри иш билан банд бўлади, даромади 
ошади.

Маҳалламизда озиқ-овқат захираси 
бўйича ажратилган 80 гектар ер ҳамда 
аҳолининг аукцион орқали ютиб олган 
ер майдони, шунингдек, пахта ва ғал-
ладан бўшаган ерларда қишлоқ хўжа-
лиги маҳсулотларининг деярли барча-
си етиштирилади.

Асл касбим — ўқитувчи. Азалдан 
ота-боболаримиз деҳқончилик би-
лан шуғулланиб келган. Боғ яратиш 
жону дилим. Биласизми, ер ҳам биз-
дан умидвор бўларкан. Инсон меҳна-
ти сингса, қақраган ердан яшнаган 
боққа айлансам, ризқ улашсам, дер 
экан. Бир парча бўш турган ерни кўр-
сам, тинчим йўқолади. Маҳалламиз 
аҳлига доимо сабзавот, ошкўкларни 
ўз томорқангизда етиштиринг, шунда 
рўзғорингизга барака кирганини ҳис 
қиласиз, дейман.

Юртимизда ер, айниқса, аҳоли 
 томорқасидан унумли фойдаланиш-
га алоҳида эътибор қаратилмоқда. 
Томорқамдан даромад топаман де-
ганларга барча шароитлар яратиб бе-
риляпти. Шунинг учун ҳам юртимизда 
кафтдек ердан мўл ҳосил олиш билан 
истеъмол бозорини тўлдиришга муно-
сиб ҳисса қўшаётган меҳнаткашлари-
миз сафи кенгайиб бормоқда.

сора раЖабова,
ҳазорасп туманидаги 
“Шовот” маҳалла 
фуқаролар йиғини раиси

ОЗИ+-ОВ+АТГА БЎЛГАН Э/ТИЁЖ 
/УДУДНИНГ ЎЗИДА +ОПЛАНАДИ



Таҳлил ва Таққос

Бошланиши 1-бетда

Президентимиз ташаббуси билан ғаллачилик 
соҳасида бозор тамойиллари жорий этилиши 
туфайли деҳқонларнинг кўп йиллик армонлари 
ушалди. Эндиликда улар етиштирган ҳосилни 
тўлиқ эркин бозор нархида сотиш ҳуқуқига эга 
 бўлди.

Давлатимиз раҳбари раислигида 18 июль куни 
озиқ-овқат маҳсулотлари етиштиришни ва аҳоли 
даромадларини кўпайтириш масалалари бўйича 
ўтказилган видеоселектор йиғилишида қишлоқ хў-
жалиги соҳасидаги масалалар ҳам таҳлил этилди. 
Шу йилдан ғаллани етиштириш ва харид қилишни 
молиялаштириш бўйича янги тизим йўлга қўйил-
гани, фермерларга жозибадор нархлар таклиф 
этилгани ўз натижасини берганлиги эътироф 
этилди. Июль ойида биржага 88 минг тонна буғдой 
чиқарилгани ҳисобига, 1 тонна буғдойнинг ўртача 
нархи 30 фоизга арзонлашди.

меҳнатимиз қадрига етган 
ва қўллаб-қувватлаган 

президентимизга раҳмат!
... Офтоб уфққа бош қўя бошлаган кезда бўйи 

тиззадан ошган ғўза-ю ҳосил бойлаётган буғдой 
далалари деҳқон учун оромбахш манзарага ай-
ланади. Бу йил баҳор эрта ва серёғинроқ келди. 
Экинларни суғоришда муаммо бўлмади. 40 гек-
тар ерга ўтган йил сентябрь ойида ғалла экил-
ган бўлса, мана, бугун буғдойлар бошоқлаган, 
ўрим-йиғимни ўтказишга ҳозирлик кетяпти. Ком-
байнлар созланган, техника етарли. Минерал 
ўғитлар ўз вақтида берилди, ҳашаротларга қарши 
ишланди. Эндиликда ғаллани “шарбат” суви би-
лан тўйинтирган деҳқон ютади. Ҳаво намчиллиги 
шароитида бу қўл келади, занг йўламайди. Бо-
шоқлар тўлиқ ва кўнгилдагидай тош босади...

Урганч туманидаги “Шерзод Ҳамдам” фермер 
хўжалиги раҳбари Маркс Саидов эсаётган эпкин-
да оҳиста чайқалаётган буғдойзор бўйида туриб, 
кўнглидан шу фикрларни ўтказди. Пишиб қол-
ган бир бошоқни қўлига олиб, ҳосил салмоғини 
 ҳисоб-китоб қила бошлади. 

Мутахассислар фикрича, бир квадрат метрда-
ги 400 тача ғалла ниҳолида 500-600 дона буғдой 
бошоғи пишиб етилади. Бу донлар унга айланти-
рилиб, нон тайёрланса, кичик оилага бир кунлик-
ка етгулик ризқ-насиба бўлади. Жорий йил гектар 
бошига камида 70 центнердан буғдой олиш кўз-
ланаётганлиги назарда тутилса, демак 7 тонна 
сара дон, яъни камида 5 минг 500 килограмм ун 
ҳосил бўлади дегани. Бир килограмм ундан икки-
тадан сал ортиқ, бир тоннадан 2 минг 276 дона, 
беш ярим тоннадан эса 14 минг 418 дона атрофи-
да қолипли нон тайёрланади. Тиббий меъёрларга 
мувофиқ, ҳар бир кишига кунига 250-300 грамм 
нон маҳсулотлари зарурлиги ҳисобга олинса, бу 
ўртача 30 минг кишини таъминлайдиган бир кун-
лик неъмат, дегани. Хуллас, ҳосилдорлик салмоғи 
ошган сари унинг қут-баракасидан янада кўпроқ 
аҳоли баҳраманд бўлади.

... Ва лекин буғдойнинг харид баҳосига кел-
ганда, фермерларнинг косаси унчалик оқарма-
япти. Хоразмнинг оғир тупроқ шароитида давлат 
ресурс лари учун тўланаётган ҳақ уруғ, минерал 
ўғит ва техникаларнинг ёнилғи-мойлаш материал-
ларини қоплашга аранг етади. Деҳқонлар ғал-
ланинг сомонига, такрорий экиндан олинадиган  
даромадга кўпроқ кўз тикади.

Насиб этса, бу масалалар ҳам изига тушиб ке-
тар, деган ўй билан сувчилар олдига борди. Улар 
билан суғориш мароми ҳақида фикрлашдик. Бу 
йил фермер хўжалиги ғалладан ташқари 56 гектар 
ерда пахта, 3 гектарда соя ва 2,6 гектар майдон-
да картошка парваришлаяпти. Ҳамма экинлар-
нинг ривожи авжида. Даромади ҳам шунга яраша 
 бўлади.

Осмонда юлдузлар милтирай бошлади. Бу-
гунги иш куни самарасидан кўнгли тўлган фер-
мер машинасига ўтириб, рулни уйи сари бурди. 
Турмуш ўртоғи Гулнора Саидова кўп йиллар мак-
табда география фанидан дарс бериб келади. 
Яқинда пенсияга чиққанига қарамай, телевизор 
ёки интернет орқали юртда ва хорижда бўлаётган 
воқеаларни кузатиб боради. Бу гал ҳам бир пиё-
ла чой устидаги суҳбатда муҳим янгиликни айтиб 
қолди. Бугун Президентимиз ғаллачилик соҳаси-
даги ислоҳотларнинг янги босқичига бағишланган 
йиғилиш ўтказибди, ғалланинг нархи икки баро-
барга кўтарилибди.

Маркснинг қизиқиши ортиб, интернетга кирди. 
Ҳақиқатан шундай, фермерлар анчадан буён ку-
таётган ислоҳотнинг янги босқичи эълон қили-
нибди ва улардан давлат ресурслари учун сотиб 

олинадиган 1 тонна буғдой нархи шу пайтга қа-
дар 1 миллион 550 минг сўм бўлса, жорий йил  
1 июндан бошлаб етиштирган ғалла ҳосили 
учун 3 миллион сўм ҳақ олиниши белгиланиб-
ди. Ғаллачилик кластерлари ва фермер хўжа-
ликлари 3 йил давомида ҳар йилги ҳосилдан 
гектарига 2,5 тонна ғаллани биржа савдоларига 
эркин нархларда чиқарадиган бўлибди. Бунда 
фермерларга биржада шаклланган нархлардан 
келиб чиқиб, ўрт́адаги ижобий фарқ ҳам тўлаб 
берилади. Бу жараёнда улар белгиланган бир-
жа комиссион тўловлари ва гаров маблағларини 
киритишдан озод этилади.

Давлат раҳбари буғдой етиштирувчи фермер 
ва кластер вакилларини биржадан рўйхатдан 
ўтказиш ва брокерларни бириктириб, ўқитишни 
ташкил қилиш бўйича мутасаддиларга топши-
риқ берибди. Маркс Саидов шу жиҳатга алоҳида 
 эътибор қаратар экан, албатта, ўзи ҳам, ҳисобчи-
си ҳам астойдил ўқиши кераклигини кўнглига тугиб 
қўйди. Эртанги даромад буромадга айланишида 
биржа савдолари моҳиятини билиш ва иштирок 
этиш муҳим аҳамиятга эгалигини англаб турарди.

Телефони кетма-кет жиринглай кетди. Давла-
тимиз раҳбари ўтказган йиғилишни ўқиган ёки 
телевизорда кўрган ҳамкасблари бир-бирларини 
қутлашди. Ҳар бирининг янгиликлардан кўнгли 
тоғдай кўтарилган, оладиган даромадларини ҳи-
соб-китоб қилиб, эртанги кунга ишончлари янада 
ортган. Айтилган ва алқанган гаплар моҳиятида 
бир фикр мужассам эди: “Меҳнатимиз қадрини 
билган, қўллаб-қувватлаган Президентимизга 
раҳмат!”...

Мана шундан буён икки ойдан кўпроқ вақт ўтди. 
“Шерзод Ҳамдам” фермер хўжалиги ҳам ғаллани 
ўз вақтида ўриб-йиғиб олиб, гектаридан 70 цент-
нердан ҳосил олди. Унинг 120 тоннадан ортиғи 
давлат ресурслари учун харид қилинган бўлса, 
қолганини ўзлари тасарруф қиладиган бўлди.

Маркс Саидов ҳам, ҳисобчиси ҳам биржа фао-
лияти, брокерлар билан ишлаш бўйича ўтказил-
ган ўқув семинарларида ўз билим ва малакалари-

ни оширди. Айни кунда Республика товар-хомашё 
биржасида ва жаҳон бозоридаги буғдой нархининг 
кунлик котировкаларини кузатиб боради. Чунки 
дон корхонасига топширилган ҳосилнинг ҳар бир 
тоннаси учун қанча қўшимча ҳақ олишлари биржа-
даги нарх-наво даражаси билан бевосита боғлиқ.

бозор тамойили — энг тўғри йўл
Жорий йил 1 июль куни мамлакатимиз тарихи-

да илк бор Ўзбекистон республика товар-хомашё 
биржасида 16 минг 395 тонна ғалла очиқ биржа 
савдоларига қўйилди. Шу куни унинг 8 минг 7 тон-
наси, яъни 48,8 фоизи сотилди. Буғдойнинг ўртача 
нархи маҳсулотнинг бир тоннаси учун 3 миллион 
227 минг сўмни ташкил қилди. Биржада ғалла бў-
йича шаклланган котировка унинг бошланғич нар-
хи (3 041,9 минг сўм) га нисбатан 5,7 фоизга ўсди.

Шундан кейин ўтказилган савдоларда ҳам ғал-
ла нархи барқарор сақланиб турибди. 

Кейинги вақтларда жаҳон бозорларида озиқ-
овқат нархлари юқори суръатлар билан ўсиб 
 боряпти. Шу йилнинг май ойида ушбу кўрсаткич 
5,6 фоизни ташкил этди. Бу ўтган йилги рақам-
лар билан таққослаганда, унинг қиймати ўртача 
56,2 фоизга ўсганини ифодалайди. Халқаро бир-
жаларда буғдой нархи июнь ойи охирига келиб, 
бирмунча тушганига қарамай, июлнинг биринчи 
ярмида яна кўтарила бошлади. Хусусан, АҚШда 
5,4, Францияда 4,2 фоизга ўсди. 

Мамлакатимизда ҳам нарх-наво барқарор-
лигига эришиш учун, биринчи навбатда, ғалла-
чиликда бозор механизмларини тўлиқ жорий 
этишни давр нинг ўзи тақозо этиб келаётган 
эди. Президентимиз 2022 йил 11 май куни ғал-
лачилик соҳасидаги ислоҳотларнинг муҳим 
босқичига бағишлаб ўтказилган йиғилишда, 
ҳосилдорликни юқори даражага олиб чиқиш ва 

шу орқали бозорда сотиладиган дон ҳажмини 
кўпайтириш ҳамда нарх-наво барқарорлигини 
таъминлашнинг ягона тўғри йўли бўлган бозор 
тамойилларига ўтиш кераклигини таъкидлади, 
бу йўналишда тарихий ўзгаришларга йўл очади-
ган амалий таклифларни илгари сурди. Хусусан, 
фермерларни қувонтирганидек, давлат ресурс-
лари учун сотиб олинадиган 1 тонна буғдой нар-
хи икки баробарга оширилди. Молия вазирлиги 
ҳузуридаги жамғарма 2,5 миллион тонна ғалла-
ни биржадан бозор нархларида давлат захира-
си учун сотиб олади.

— Давлатимиз раҳбарининг 2022 йил 28 май-
даги “Ғаллани етиштириш ва сотишда бозор 

тамо йилини жорий этишнинг қўшимча чора-тад-
бирлари тўғрисида”ги қарори бу борада амалга 
оширадиган тарихий жараёнларни ҳуқуқий кафо-
латлайдиган ҳужжатга айланди, — дейди Олий 
Мажлис Қонунчилик палатаси депутати Дилрабо 
Холбоева. — Энг муҳими, қарор ғалла етиштирув-
чилар, шу жумладан, фермер хўжаликларининг 
моддий манфаатдорлигини мустаҳкамлашга ва 
шу асосда ғалла ҳосилдорлиги ҳамда унинг ялпи 
ҳажмини кескин кўтаришга йўл очади.

Қарорда ғалла бозорини эркинлаштириш-
нинг асосий йўналишлари белгилаб берилди. 
Жумладан, 2022 йилда Молия вазирлиги ҳузу-
ридаги  Қишлоқ хўжалигини давлат томонидан 
қўллаб-қувватлаш жамғармаси маблағлари ҳисо-
бидан 1,8 миллион тонна товар буғдой давлат ре-
сурси, 266,5 минг тонна ғалла уруғлик сифатида 
харид қилинади. Бундан ташқари, 500 минг тонна 
буғдой ғалла етиштирувчилар томонидан июль, 
август ва сентябрь ойларида биржа савдоларида 
сотиш учун дон корхоналарига қабул қилинади. Ун 
ишлаб чиқаришга мос келмаган 4 ва 5-синф буғ-
дой биржа савдоларида ҳеч қандай чекловларсиз 
истеъмолчиларга сотилади.

Иқтисодий тараққиёт ва камбағалликни қисқар-
тириш вазирлигининг таҳлилларига кўра, айни 
кунда республика бўйича 40 мингга яқин хўжалик 
ғалла етиштириш билан шуғулланади. Ҳар бир 
фермер хўжалигида ўртача 10 ишчи меҳнат қил-
са, фермерларнинг оиласи билан қўшиб ҳисобла-
ганда 440 мингга яқин хонадоннинг ёки ҳар оила-
да ўртача 5 кишидан ҳисоблаганда 2,2 миллион 
аҳолининг моддий манфаатдорлиги ошади.

Ун ишлаб чиқарувчи барча корхоналар буғ-
дойни биржада сотиб олади ва ишлаб чиқарил-
ган маҳсулотини эркин бозор платформалари 
орқали сотади. Ишлаб чиқарувчилар сони етарли 
даражада кўплиги сабабли ушбу соҳада рақобат 

муҳити шаклланиши корхоналарни харажатларни 
камайтириш ва маҳсулот сифатини ошириш усти-
да ишлашга мажбур этади. Тадбиркорлик субъек-
ти рақобатбардош бўлса, унинг даромади ошади. 
Истеъмолчилар учун бозордан сифатли маҳсулот 
сотиб олиш имкони вужудга келади.

Буғдой ва ун маҳсулотларининг биржа орқали 
сотилиши, ушбу маҳсулотларнинг ҳаракатланиши 
ва солиқ тушумларининг шаффофлигини таъмин-
лайди. Шунингдек, давлатни иқтисодиётга арала-
шиш юкидан халос этади.

Маълумки, буғдойни биржа орқали туманлар-
да самарали сотилишини йўлга қўйиш мақсадида  
20 мингдан зиёд фермерлар ўқитилди ҳамда бир-

жада электрон рақамли имзо орқали соддалашти-
рилган тартибда рўйхатдан ўтказилиб, брокерлик 
идораларига бириктирилди.

хирмонлар донга, дастурхон 
нонга тўлмоқда

Халқимизда “Ерни боқсанг, ер ҳам сени боқа-
ди”, деган мақол бежиз айтилмаган. Соҳада юқори 
натижага эришиш учун, аввало, ризқ-рўзимиз ман-
баи бўлган ерни эъзозлаш, тупроқ унумдорлигини 
ошириш зарур. Кластер ва фермер хўжаликлари 
бу муҳим тадбирларга алоҳида эътибор қаратаёт-
гани ютуқлар омили бўляпти.

— Жорий йил юртимизда жами 1 миллион  
32 минг гектар суғориладиган майдонларга бо-
шоқли дон экинлари экилди, — дейди Қишлоқ 
хўжалиги вазирлиги бош бошқармаси бошлиғи 
Зафар  Ортиқов. — Буғдой ўтган йилга нисбатан 
10-15 кун эртароқ экилиб, тўлиқ ундириб олинди. 
Айниқса, қиш ойларида ҳаво ҳароратининг илиқ 
келиши натижасида тиним даври ўта қисқа бўлди. 
Шимолий туманларда ҳам совуқ таъсирида буғ-
дой майсаларининг нобуд бўлиши кузатилмади. 

Бу йилги баҳор ойларида ёғингарчилик миқдо-
рининг ўтган йилга нисбатан кўп, ҳаво ҳарорати-
нинг паст бўлиши ғалланинг ўсиши, доннинг тўлиқ 
етилишига ижобий таъсир қилиб, ҳосилдорлик 
салмоғи ортди. Агар мамлакатимизда 2020  йилда 
гектаридан ўртача ҳосилдорлик 57 центнерни 
ташкил этган бўлса, 2021 йилда 64 центнерга 
етди. 2022 йилда эса, гектаридан 70 центнердан 
хирмон кўтариляпти.

Етиштирилган ғалла ҳосилини қисқа муддат-
ларда, сифатли ўриб-йиғиб олиш мақсадида  
2 минг 633 та ғалла ўриш отрядлари ташкил этил-
ди. Уларга 3 минг 257 та юқори унумли ғалла ўриш 

комбайнлари, 13 минг 675 та юк автомобиллар,  
1 минг 498 та трактор тиркамаси, 1 минг 374 та 
кўчма устахона ва 1 минг 425 та ёнилғи қўйиш 
шохобчалари бириктирилиб, барчаси ғалла ўрим-
йиғим мавсумида қатнашди.

Бугунги кунда республика бўйича жами ғал-
ла майдонларидаги ҳосил ўриб-йиғиб олинди ва 
умумий хирмон 7,2 миллион тоннадан ошди. Ҳар 
гектар ердан ўртача 70 центнердан ҳосил олинди. 
Бу, ҳосилдорлик ўтган йилга нисбатан 5,9 центнер 
юқори бўлганлигидан далолат беради.

Мисол учун, Фарғона вилоятида 99,5 минг гек-
тардан 747 минг тонна (75 ц/га), Сурхондарёда 
90,8 минг гектардан 663 минг тонна (73 ц/га), 
 Жиззахда 93,5 минг гектардан 689 минг тонна  
(73 ц/га), Тошкент вилоятида 103,5 минг гектар-
дан 727,2 минг тонна (70 ц/га), Андижонда 76 минг 
гектардан 540 минг тонна (71 ц/га), Бухорода 60,6 
минг гектардан 424 минг тонна (70 ц/га) ялпи ҳо-
сил олинди.

Мазкур жараённи Фарғона вилояти мисоли-
да таҳлил қиладиган бўлсак, вилоятда 28 та 
ғаллачилик кластери ташкил этилиб, 99 минг 
500 гектар майдонда 2 минг 686 та фермер 
хўжалиги билан фьючерс шартномаси тузил-
ди. Шу кунгача 747 минг тоннадан ошиқ бо-
шоқли дон ҳосили йиғиштириб олинди. Ҳар 
гектар ердан олинган ҳосилдорлик салмоғи 
75 центнердан ошди. Ўрим-йиғим ишларини 
уюшқоқлик билан ўтказиш мақсадида 335 та 
ўрим отряди шакллантирилди, 1 минг 704 та  
дон ташиш техникаси, 165 та кўчма устахона 
ва 106 та ёқилғи ташиш механизмлари жалб 
этилди.

Вилоят ғалла хирмонига Бешариқ, Бувайда, 
Ўзбекистон, Фурқат, Қува, Қўштепа ва Учкўприк 
тумани ғаллакорлари муносиб ҳисса қўшди. Қува 
туманидаги “Турсунтош-Одинахон-Ширмоной” 
фермер хўжалиги ҳар гектар ердан 100 центнер-
дан, Бешариқ туманидаги “Толибжон Маҳмудов 
орзуси”, “Даврон”, “Шоҳжаҳон Алишер” фермер 
хўжаликлари далаларидан 90 центнердан оши-
риб дон олинди.

Президентимизнинг “Ғаллани етиштириш ва 
сотишда бозор тамойилини жорий этишнинг қў-
шимча чора-тадбирлари тўғрисида”ги қарори 
етиштирилган  ғаллани бозор нархида тўлиқ эркин 
сотиш ҳуқуқини берди. Бу фермер ва кластерлар 
учун катта имконият яратяпти. Ишлаб чиқарувчи-
лар буғдой ва ун маҳсулотларини биржа орқали 
эркин нархларда сотиб олмоқда.

— Бу йилги мавсум ҳар йилдагидан фарқ 
қилди, — дейди вилоят ҳокимининг  ўринбосари 
Алибек Турсунов. — Яратилган янги тизимга 
кўра, ҳосилга биржа нархларидан келиб чиқиб 
ҳисоб-китоб қилинишини деҳқон-фермерлар, 
кластерлар кўтаринки кутиб олди. Дастлабки ҳи-
соб-китобларга кўра, мавсумда ўриб олинган ғал-
ланинг 230 минг тоннаси саноат, 25 минг тоннаси 
уруғлик учун қабул қилинди. Янги тартибга кўра, 
саноат йўналишига қабул қилинган ғалланинг  
179 минг 640 тоннаси, яъни 78,1 фоизига кафо-
латланган нархда — 3 миллион сўмдан ҳақ тўла-
нади. 50 минг 360 тоннаси эркин нархда биржа 
савдоларига қўйилди. 100 минг тоннаси ғалла 
кластерлари, 331 минг тоннаси фермер хўжалик-
лари ихтиёрида қолди. Эндиликда ғалла етишти-
рувчилардан режадан ташқари ҳосилни талаб  
қилишга тўлиқ чек қўйилди.

Бешариқ туманидаги “Шерали Назарқулов”  
фермер хўжалиги уйган хирмон салмоғи  
204 тоннадан ошди. Дон харид қилишда жорий 
этилган янги тизимга кўра, буғдойнинг 150 тон-
насига 3 миллион сўмдан ҳақ тўланади, қолган 
қисми биржа савдоларида эркин нархда сотиш 
учун жамғарилди.

— Ғаллани давлат томонидан сотиб олиш 
ва сотишда бозор нархларига ўтилиши фер-
мерлар учун катта имконият берди, — дейди 
фермер хўжалиги раҳбари Нуриддин Назарқу-
лов. — Ўтган йили ғалла етиштириш бўйича 
шартнома режасини бажарган бўлсак-да, 50 
миллион сўм зарар кўрганмиз. Чунки маҳсулот 
таннархи харажатларни қопламаган. Бу йилги 
якуний натижа чакки эмас. Бу ишчи-хизматчи-
лар манфаатдорлигини ошириш, янги техника 
сотиб олиш ва қўшимча  тармоқлар фаолиятини 
йўлга қўйиш имкониятини беради. Шунингдек, 
фермер буғдойи дон корхоналарида вақтинча 
сақлаб бериш, биржа тўловларидаги имтиёзлар 
эътиборли амаллардан. Юртбошимизга раҳмат, 
энди меҳнатимизга яраша манфаат кўряпмиз. 
Бу янги марра, мақсадларни кўзлаб иш юритиш 
имкониятини беради.

Хирмони донга тўлган фермерлар хайрли ва 
савобли амалларга бош бўлмоқда. Кам таъмин-
ланган, ижтимоий ҳимояга муҳтож оилаларга бе-
пул дон, сомон, такрорий экинлар учун ер майдон-
лари ажратиб бериляпти.

Президентимизнинг юқорида қайд этилган қа-
рорига асосан, жорий йилда республика бўйича 
жами 2 миллион 656 минг тонна, шундан 1 мил-
лион 842 минг тонна буғдой давлат захирасига, 
573 минг тонна буғдой вақтинча сақлаш учун ва 
241,6 минг тонна уруғлик дон қабул қилинди.

Бугунги кунда ғалла ўрими якунига етиб, қарийб 
98 фоиз майдонга такрорий экинлар экилди. Июль 
ойи якунигача 820 минг гектар майдонга экилган 
такрорий экинлардан 11 миллион тонна маҳсу-
лот етиштириш, келгуси йилгача етарли захира 
яратиш устида иш олиб бориляпти. Бу деҳқон 
ва фермерлар даромадига қўшимча даромад қў-
шади. Ғаллакорлар эса, келгуси йил ҳосили учун  
тайёргарлик ишларини бошлаб юборишди.

абдурауф қорЖовов, 
расулжон камолов, 

“Янги ўзбекистон” мухбирлари

Fаллачилик:
ТАРИХИЙ ¤ЗГАРИШЛАР ДАВРИ

Бир квадрат метрдаги 400 тача ғалла ниҳолида 500-600  
дона буғдой бошоғи пишиб етилади. Бу донлар унга 
айлантирилиб, нон тайёрланса, кичик оилага бир 
кунликка етгулик ризқ-насиба бўлади. Жорий йил 
гектар бошига камида 70 центнердан буғдой олиш 
кўзланаётганлиги назарда тутилса, демак 7 тонна сара 
дон, яъни камида 5 минг 500 килограмм ун ҳосил бўлади 
дегани. Бир килограмм ундан иккитадан сал ортиқ, бир 
тоннадан 2 минг 276 дона, беш ярим тоннадан эса 14 минг 
418 дона атрофида қолипли нон тайёрланади.

Унумдор замин ғалладан бўшади. Жануб қуё-
ши тобора еру кўкни қиздирмоқда. То қишгача тўрт 
ойдан ортиқ вақт бор. Мутахассислар берган маъ-
лумотларга кўра, май-июнь ойларида ёғиб ўтган 
ёмғирлардан сўнг сув омборлари яна тўлди, сув 
захираси етарли. Ана шу имкониятдан самарали 
фойдаланишга қарор қилган деҳқонлар аҳоли-
нинг озиқ-овқатга бўлган эҳтиёжини қондириш, 
бозорларда қишлоқ хўжалиги маҳсулотлари нархи 
барқарорлигини таъминлаш, экспортбоп маҳсу-
лот етиштиришни кўпайтириш мақсадида ғалла-
дан бўшаган далаларнинг 78459 гектарига ҳамда 
эртаки экинлар ҳосили йиғиб олинган 9,5 минг 
гектар, жами 87959 гектар ерга такрорий экинлар 
экмоқда.

Вилоят ва туманларда тузилган ишчи гуруҳлар 
такрорий экин экиш учун ер, биринчи галда, ижти-
моий ҳимояга муҳтож оилаларга, ишсиз ёшлар 
ва хотин-қизларга берилишини қатъий назорат 
 қиляпти.

— Ижтимоий ҳимояга муҳтож оилаларни 
ҳар жиҳатдан қўллаб-қувватлашда, уларнинг 
турмушини фаровонлаштиришда, “Темир 
дафтар”, “Аёллар дафтари”, “Ёшлар дафтари” 
рўйхатида турган фуқаролар ҳам иш, ҳам да-
ромад манбаига эга бўлишида такрорий экин-
лар етиштиришнинг аҳамияти беқиёс, — дейди 
вилоят қишлоқ хўжалиги бошқармаси бошлиғи 
ўринбосари, “Такрорий экинлар” штаби раҳба-
ри Улуғбек Тўраев. — Хусусан, вилоят ҳокими 
ташаббуси билан 443 та қишлоқдаги ижтимоий 
ҳимояга муҳтож 20 минг фуқаронинг рўйхати 

У кимёвий модда сифатида Ер юзи 
массасининг 2, денгиз сувининг 0,08-
0,09 фоизини ташкил қилади. Энг катта 
олтингугурт захиралари АҚШнинг Техас 
ва Луизиана штатларида, Италиянинг 
Cицилия оролида мавжуд. У кўмир, 
нефть, табиий газ, сланец моддаларда, 
ҳайвон ва ўсимлик организмида органик 
ҳолда учрайди.

Ўлкамизда олтингугуртни қайси 
соҳаларда қандай қўллашни қадим за-
монлардан яхши билишган. Масалан, 
Фарғона водийсидаги Шўрсув конидан 
бу маҳсулот асрлар давомида қазиб 
олиниб, фойдаланиб келинган. 1932 
йилга келиб эса собиқ иттифоқнинг ол-
тингугуртга бўлган эҳтиёжининг 57 фои-
зини қоплаган. Ушбу кон ҳозирги кунда 
ҳам баҳоли қудрат маҳсулот бериб ке-
лади.

“йўл ХариТаси” нима 
бЕрДи? 

Ўтган асрнинг етмишинчи йиллари 
бошида ишга тушган Муборак газни 
қайта ишлаш заводининг асосий фао-
лияти табиий газ таркибидаги ёт мод-
даларни ажратиш, уни аҳоли ва ишлаб 
чиқариш корхоналарига тоза ҳолда ет-
казиб беришдан иборат. Бу жараёнда  

Янгича ёнДаШувлар

ОЛТИНгА АЙЛАНАЁТгАН ОЛТИНгУгУРТ
Бу маҳсулотнинг номи лотинчада “sērum” бўлиб, ўзбекчага 
ўгирганда “зардоб” маъносини беради. Унинг асл илдизи 
“swelp” – “ёнмоқ” сўзига бориб тақалгани ва сарғиш ранги 
ҳисобига тилимизда олтингугурт деган ўзига мос ном олган. 
Олтингугуртдан, асосан, қишлоқ хўжалиги, тоғ-кон, кимё 
саноатида, минерал ўғитлар, сульфат кислотаси, гугурт, 
кимёвий моддалар, тиббий малҳамлар, кейинги пайтда 
қурилиш материаллари тайёрлашда, умуман олганда, 70 дан 
ортиқ йўналишда фойдаланиб келинади.

табиий газ таркибидаги турли оғир 
 углеводородлар ва олтингугурт модда-
си ажратиб олинади. 

Ҳозирги кунда корхонада йилига ўр-
тача 370 минг тонна олтингугурт тай-
ёрланади. Юртимиздаги йирик ишлаб 
чиқариш қувватлари ҳисобланган  
“Навоийуран”, “Максам Чирчиқ”, 
“Навоий азот” ва бошқа корхоналарнинг 
мазкур маҳсулотга талаби завод томо-
нидан қондириб келинади. 

— Кейинги йилларда маънан ва 
жисмонан эскирган мавжуд қурилма-
ларни босқичма-босқич модерниза-
ция ва реконструкция қилиш бўйича  
10 дан ортиқ лойиҳани амалга ошириш-
га киришилди, — дейди Муборак газни 
қайта ишлаш заводи директори Шер-
мат Шамсиев. — Хусусан, табиий газни 
олтингугурт бирикмаларидан тозалаш 
технологик қурилмалари тўлиқ янги-
ланди, яроқсиз ҳолга келиб қолган 2 та 
олтингугурт қурилмаси ўрнига замона-
вий, қуввати йилига 270 минг тоннани 
ташкил этадиган цех ишга туширилди. 
Қирқ йилдан ортиқ хизматда бўлган яна 
битта шундай агрегат реконструкция 
қилинди. 30 фоизгача энергиятежамкор 
3 та янги қозонхона барпо этилиши эса 
электр энергиясига бўлган эҳтиёжни се-
зиларли даражада камайтирди.

Шунингдек, табиий газни меркаптан 
бирикмалардан тозалаш технология-
сини жорий этиш, мавжуд ҳаво ал-
маштириш тизимини, ҳудуддаги темир 
йўлларни реконструкция қилиш ишлари 
ҳам ниҳоясига етказилди. Энг муҳими, 
ана шу мураккаб технологик қурилма, 
асбоб-ускуналарни ўрнатиш ва таъ-
мирлаш жараёнлари жамият муҳандис- 
ходимлари томонидан амалга оши-
рилди. Бу кадрларимиз салоҳияти 
даражасини яққол намоён қилди. 

қаловини ТоПиШ ёки 
Янгича иШлаШ самараси

Мураккаб юмушнинг хаёлга келмаган 
асосда ҳал этилишига нисбатан “қало-

вини топсанг қор ҳам ёнади” ибораси 
қўлланилади. Завод ҳудудида кун ўтган 
сари кўпроқ жойни эгаллаб бораётган 
олтингугуртни харидорларга сотиш бў-
йича олиб борилган ишларни ҳам шунга 
менгзаса бўлади. 

— Бу ерда ишлаб чиқарилган олтин-
гугуртнинг бир қисми экспортга йўнал-
тирилади, — дейди “Ўзбекнефтгаз” АЖ  
тижорат департаменти бошлиғи Бобо-
назар Жумаев. — Мисол учун, хорижга 
ушбу маҳсулот 2018 ва 2019 йилларда 
мос равишда 75,7 ва 56,9 минг тон-
на сотилган бўлса, 2020 йилга келиб 
коронавирус пандемияси оқибатида 
7,5 минг тоннагача тушиб кетди. Ушбу 
даврда маҳсулотга талаб пасайиши ва 
экспорт ҳажми тушиши 2019-2020 йил-

ларда Муборак заводида олтингугурт 
қолдиғи кескин даражада ошиб кетиши-
га олиб келди. Корхонада сотилмаган 
маҳсулот уюмлари 2021 йил 1 январь 
ҳолатига 724,5 минг тоннага етди. Бу, ўз 
навбатида, завод атрофидаги ҳудудлар 
экологик ҳолати ва аҳоли саломатлиги-
га хавф соларди.

2021 йил бошида “Ўзбекнефтгаз” 
АЖда Муборак ГҚИЗда тўпланиб қол-
ган маҳсулот миқдорини камайтириш ва 
мавжуд экологик ҳолатни яхшилаш мақ-
садида “йўл харитаси” ишлаб чиқилди.

— Шундай кезда маҳсулотни Ўзбе-
кистон республика товар-хомашё бир-
жаси орқали сотишга қарор қилдик, —  
дейди корхона директори Шермат  
Шамсиев. — Биржа — эркин ва шаф-
фоф бозор механизми. Қолаверса, 
бизда маҳсулот кўп, таклиф ҳам шунга 
яраша эди. Бундай пайтда нарх одат-
да паст бўлади. Биз учун кутилмаган-
да вазият тубдан бошқача тус олди. 
Биржага қўйилган олтингугуртга ички 
ва ташқи бозорда ҳам талаб ортиб, 
нархи тобора кўтарила борди. Бун-
да экспортни ошириш учун чет эллик 
харидорларни жалб қилишга алоҳида 
 эътибор қаратилди. Масалан, 2020 
йилда маҳсулотнинг 1 тоннаси экс-
портга тўғридан-тўғри шартномалар 
асосида ўртача 6 АҚШ долларидан со-
тилган. 2021 йилда биржа савдолари 
орқали сотиш йўлга қўйилгач, логисти-
ка йўналишлари, тури, сифати ва қа-
доқлаш масалалари ҳисобга олинган 
ҳолда, олтингугуртнинг 1 тоннасини 
ўртача 23,42 дан 35,62 АҚШ долла-
ригача, 2022 йилга келиб эса 207 
долларгача сотишга эришилди. Ўтган 
йили 266,2 минг тонна олтингугурт 
экспортидан 4,2 миллион долларлик 
валюта тушуми таъминланди.

Экспорт географияси ҳам кенгайиб 
боряпти. Эрон, Миср, Туркия, Марокаш, 
Афғонистон, Покистон ва Хитой асосий 
харидорга айланди. 

2020 йилда ички бозорда 1 тоннаси 
34 минг 800 сўмдан сотилган олтингу-
гурт 2021 йилга келиб ўртача 411 минг 
сўмга, 2022 йилнинг биринчи ярмида 
эса 1,8 миллион сўмга кўтарилди ва бу 
2020 йил нархига нисбатан 50 баробар 
ошди, дегани.

Республикамиздаги йирик ишлаб 
чиқариш корхоналари ҳамда 20 дан 
зиёд тадбиркорлик субъектига 2021 
йилда 100,2 миллиард сўмлик 302,4 
минг тонна, 2022 йилнинг ўтган олти 
ойида 246,1 миллиард сўмлик 198 минг 
тонна маҳсулот сотилди. 

Бунинг учун Муборак газни қайта 
ишлаш заводи олтингугурт маҳсулотини 
юклаб бериш майдонларида барча тех-
ник ва ёнғинга қарши хавфсизлик қоида-
ларига амал қилган ҳолда иш уч смена 
ташкил этилган. Сифатли ва жаҳон ан-
дозаларига мос равишда юкланиши ва 
етказилишини таъминлаш мақсадида у 
полипропилен (биг-бег, вагон тўшамала-
ри) қопларга қадоқланиб жўнатилмоқда.

Жаҳон бозорида ҳам олтингугуртга 
талаб ортиши ҳисобига нархларнинг 
кескин ошиши кузатиляпти. Жумладан, 
2021 йилнинг ўзида нарх 226 фоиз, 
2022 йилнинг биринчи ярим йиллигида 
183 фоиз ошди. Бунга қишлоқ хўжалиги 
маҳсулотлари етиштиришда зарур бўл-
ган минерал ўғитлар нархи ўсиши ҳам 
таъсир қилмоқда. 

Ҳозир Муборак ГҚИЗда олтингугурт 
жаҳон бозорида FCA (завод ҳудудидан 
харидорнинг ўзи олиб чиқиб кетган ҳол-
да) шартлари асосида 210 долларгача 
нархларда сотилмоқда. Хуллас, бундан 
икки йил олдин мамлакатимизда ишлаб 
чиқарилган олтингугурт хорижга атиги 
6 доллардан сотилган бўлса, бугунги 
кунда бу кўрсаткич 35 баробар ўсгани  
унинг ҳақиқий маънода ўз номига мос 
қиймат касб этаётганини кўрсатади.

рауф нуруллаЕв,
иқтисодий шарҳловчи

шакллантирилиб, уларга 1373 та фермер хў-
жалиги тасарруфида бўлган, сув таъминоти 
қулай ҳамда унумдор 10 минг гектар ер ўрта-
ча 50 сотихдан берилди. Фермер хўжаликлари 
камбағал оилаларга ажратилган ерни шудгор-
лаб, эгат очиб беряпти. Шунингдек, ҳомийлик 
асосида экинлар парвариши даврида зарур 
бўладиган маҳаллий ва минерал ўғитлар би-
лан таъминлаяпти.

Мутахассислар билан маслаҳатлашиб, ажра-
тилган 10 минг гектар майдонга дон учун маккажў-
хорининг тезпишар ва серҳосил навларини экиш 
тавсия қилинди. Маккажўхори уруғи билан таъ-
минлаш мақсадида “Саховат ва кўмак” жамғарма-
сидан 2 миллиард 492 миллион сўм ажратилди. 
Бу маблағга “RELEVO” МЧЖ ишбилармонлари 
АҚШдан “Декалб” ҳамда “Ҳамкор Агро плюс” МЧЖ 
тадбиркорлари Туркиядан “GREEN LIFE” навли 
112 тонна уруғлик келтириб, экиб беришди. 

Мутахассислар фикрича, тўғри парвариш 
қилинса, маккажўхорининг гектаридан ўртача  
6 тонна, 500 центнердан кўк масса олинади.  
Кейин бу маҳсулотларни “Афросиёб парранда” 
МЧЖ деҳқондан тоннасини 3,5 миллион сўмдан 
сотиб олиб, қайта ишлайди ва чорвачилик, пар-
рандачилик хўжаликларига сотади. Ижтимоий 
ҳимояга муҳтож оилаларнинг ҳар бирига ажратил-
ган 50 сотих ердан ўртача 3-4 тонна дон етишти-
рилганда, бозорда маккажўхори донининг кило-
грамми ўртача 4 минг сўмлигини ҳисобга олсак,  
4 тонна дон етиштирган оила 16 миллион сўм  
даромадли бўлади.

Ангор туманидаги Кайрон маҳалласида бўл-
ганимизда ижтимоий ҳимояга муҳтож 31 нафар 
оила аъзолари 6 гектар майдонда дон учун мак-
кажўхори етиштирганига шоҳид бўлдик. 

— Оиламиз катта, олти қиз ва бир ўғлим бор, — 
дейди ўзини Пардахол Рўзиева деб таништирган 
35 ёшли аёл. — Турмуш ўртоғим хонадонларда ҳар 
хил қурилиш ишларини бажариб, кунлик пул топади. 
Ўзим ҳам шу пайтгача бозорга чиқиб, 50-60 минг сўм 
даромад қилардим. Шароитимизни инобатга олиб, 
оиламизга такрорий экин экиш учун 30 сотих ер бе-
ришди. Фермер техникаси билан ерни шудгорлади, 
эгат очди, уруғлик келтириб, экиб берди. Энди буёғи 
ўзимизнинг ҳаракатимизга боғлиқ. Ўз вақтида ўғи-
тини, сувини бериб турсак, насиб бўлса, 1,5 тонна 
маккажўхори дони етиштирамиз. 

Ангор туманининг Таллашқон маҳалласида 
 ҳоким ёрдамчиси вазифасида фаолият юрита-
ётган Икром Турсунов билан хонадонларда бўл-
ганимизда одамлар фермер хўжаликларининг 
ғалладан бўшаган, унумдор, доимий сув билан 
таъминланадиган 25 гектар майдони ижтимоий 
ҳимояга муҳтож ва кам таъминланган оилалар 
 аъзоларига зироат ўстириш учун ижарага ажра-
тилганини хушнудлик билан айтишди.

— Ака-ука Шокир, Чори, Панжи Ашуров-
лар, Ситора Хулқалиева, Озода Алламуродова, 
 Тоштемир Тошматов, Гулшода Тўраева, Тошбўри 
Жовлиев сингари ёшлар ўзларига берилган да-
лага ерёнғоқ, дон учун маккажўхори, хўраки лав-
лаги, тариқ, сабзи, карам ва бошқа қишлоқ хў-
жалиги экинлари етиштиряпти, — дейди Икром 
Турсунов. — Даромадга эга бўлиш учун узоғи билан  
4 ой ишласалар бас. Ёшларга фермер хўжалик-
лари ва ҳомий ташкилотлар ҳар жиҳатдан кўмак 
бериб турибди.

Куз ва қиш ойлари бозорларни хилма-хил 
саб завот маҳсулотлари билан тўлдириш ҳамда 
нархини арзонлаштириш ниятида айни шу  

кеча-кундузда тер тўкиб меҳнат қилаётган воҳа 
деҳқонлари қисқа фурсатда 16 минг гектар май-
донга турфа сабзавот уруғини экиб бўлганини 
олқишлаш лозим. Жумладан, 7 минг гектар ерда 
сабзи, 1694 гектар майдонда помидор ва бодринг, 
3670 гектар далада карам, 4 минг гектардан ошиқ 
майдонда турфа кўкатлар униб чиқди.

Охирги йилларда вилоят деҳқонлари тар-
вуз ва қовуннинг эртапишар навларини плёнка 
остида ўстириб, ҳосилни март ойидаёқ бозор-
га чиқар япти. Айни дамларда уларнинг қо-
вун-тарвузи тугаяпти. Қовуннинг сурхондарё-
лик олимлар томонидан яратилган, ҳудуднинг 
иқлим ва ер шароитига мос бир неча нави бор. 
Хусусан, “Тиркиш” навли қовун уруғи асосан, 
июль-август ойида экилади ва ҳосили ноябр-
нинг бошларида пишиб етилади. “Тиркиш” 
қовунларини пўсти қалинлиги учун то келгу-
си йил май ойигача сақлаш мумкин ва таъми 
новвотдай ширин. Шу кеча-кундузда вилоят 
деҳқонлари 860 гектар майдонга шу навли қо-
вун уруғини экиб, парваришламоқда.  

Тарвузнинг маҳаллий полизкор уруғчилар 
яратган “Ҳайитқора” ва “Қорабой Қарши” навлари 
камроқ ҳосил тугса-да, лекин ҳар бирининг оғирли-
ги 15-20 килограммгача тош босади. Пўсти қалин 
бу тарвуз нави ҳам неча мавсумдирки, такрорий 
экин сифатида етиштириб келинмоқда. Бу мавсум 
воҳанинг Қизириқ, Ангор, Шеробод, Жарқўрғон, 
Музработ, Бандихон, Узун туманлари деҳқонла-
ри “Ҳайитқора” навли тарвуз уруғини 3 750 гектар 
майдонга экиб, тўлиқ кўкартириб олдилар.

Кеч кузга бориб Сурхондарё бозорларида энг 
қимматлашадиган маҳсулот — ошқовоқ. Кўпчи-
лик истеъмол қиладиган ва инсон организми учун 
зарур витаминларга бой, ҳар жиҳатдан фойдали 
ошқовоқнинг килоси 4-5 минг сўмдан пастламай-
ди. Тасаввур қилинг, ўртача 5-6 килограмм тош 
босадиган бир қовоқнинг баҳоси 25-30 минг сўм 

мўмай даромадга эга бўлмоқда. Шунинг учун бу 
йил қўшни туманлар аҳолиси ҳам мош етишти-
ришга жиддий киришган. Масалан, Шўрчи тума-
нида 2609, Шеробод туманида 3100, Қумқўрғон 
туманида 4500 гектарга мош экилган бўлса, 
 бошқа туманларда ҳам такрорий экин экиш учун 
ажратилган далаларнинг асосий қисмида мош 
кўкартириляпти.

Ерёнғоқ деҳқонга ҳам, қайта ишловчига ҳам 
сердаромад экин. Хусусан, экспортбоплиги би-
лан деҳқонларга манзур. Ерёнғоқ етиштирувчи-
лар фақат донини эмас, поясини ҳам чорвачилик 
хўжаликлари ва аҳолига сотиб, мўмай даромад 
олади. Поясининг катта бир боғи 30 минг сўмга-
ча баҳоланмоқда. Шунданми, ҳозир воҳанинг 
барча туманлари аҳолиси 19,3 минг гектар май-
донда ерёнғоқ парваришламоқда. Мисол учун, 
Жарқўрғон, Денов, Қумқўрғон туманларининг 
ҳар бирида 5 минг гектардан ерга ерёнғоқнинг 
сара уруғи экилди ва деҳқонлар ўсимлик қаро-
вини агротехника талаблари асосида ташкил 
этяпти.

Бундан анча илгари вилоятнинг Музработ ту-
манидаги “Шоликор”, Ат-Термизий номидаги, 
“Бешқўтон” хўжаликлари шоличиликка ихтисос-
лашган бўлиб, 30 минг тоннадан кўпроқ шоли 
етиштириларди ҳамда вилоят аҳолиси эҳтиёжи 
учун бошқа жойлардан гуруч келтирилмасди. 
Қиш лоқ хўжалигида амалга оширилган ислоҳот 
ва оптималлаштиришлар жараёнида фермер хў-
жаликлари тасарруфларидаги экин майдонларига 
кўпроқ даромад келтирадиган зироатларни танлаб 
экишни ихтиёр этганларидан сўнг шоли камроқ, 
асосан, такрорий экин сифатида ўстирилмоқда. 
Ангор, Шўрчи, Музработ туманларида ғалладан 
бўшаган далаларнинг 1553 гектарида “Авангард”, 
“Ўзросс-7/13”, “Лазур” навли шоли парваришлана-
ётгани кузга бориб, воҳа бозорларида гуруч нархи 
арзонлашишига умид уйғотади.

200 МИНг КИШИгА ²АМ ИШ, ²АМ ДАРОМАД
Сурхондарёнинг тадбиркор деҳқонлари ҳар қарич унумдор ердан самарали 
фойдаланиш ва бир даладан йилига икки-уч марта ҳосил кўтариш ҳадисини 
олган. Бу йил воҳа ғаллакорлари 90800 гектарда етиштирган бошоқли дон 
экинларидан улкан хирмон уйдилар. Ғаллазорлардан 560 минг тонна сара дон 
йиғиб олинди.

ТАКРОРИЙ ЭКИН:

бўлса, арзон эмас-да. Чунки вилоят бозорлари-
га охирги йилларда тадбиркорлар бу маҳсулотни 
Жиззах ва Сирдарёдан келтирмоқда. Ваҳоланки, 
воҳанинг ўзида ер мўл, сув етарли. Жудаям кўп 
меҳнат ва маблағ талаб қилмайдиган ошқовоқни 
вилоятнинг ўзида етиштириш ташаббуси билан 
чиққан талабгорларга 324 гектар ер берилди ва 
айни дамда шунча майдонда ошқовоқнинг маҳал-
лий навлари тўлиқ кўкартириб олиниб, сифатли 
ишлов берилмоқда.

Мош, нўхат ва бошқа дуккакли экинлар 
бир-икки суғориш ҳисобига пишиб етилади ва 
йиғиб олинган ҳосил экспортбоп. Айни сув тақ-
чил ҳозирги шароитда кам сув билан мўл ҳосил 
етиштириш имконини берувчи мошни бу йил 
вилоят деҳқонлари 19377 гектар майдонга экиб 
бўлишди. Аҳолининг мош етиштиришга қизиқи-
ши бу қадар ошгани бежиз эмас. Чунки Шўрчи, 
Қумқўрғон туманлари тажрибали деҳқонлари 
ҳар йили мошни иккинчи экин сифатида экиб, 

Такрорий экин экиш чорвачилик ривожига ҳам 
йўл очяпти. Ҳозир вилоятда қарийб 11 минг гек-
тар майдонга ҳашаки лавлаги, тариқ, силос учун 
маккажўхори каби озуқабоп экинлар ўстириляпти. 

Воҳада такрорий экинлар экилишини назорат 
қилиб турган ва ер олганларга имкон қадар кў-
маклашаётган ишчи гуруҳ мутахассисларининг 
хулосаларига суянадиган бўлсак, такрорий экин-
лар учун ажратилган майдонлардан жами 1,3 
миллион тонна қишлоқ хўжалиги маҳсулотлари 
етиштириш режалаштирилган. Маҳсулотнинг 40 
фоизи экспортга йўналтирилади. Демак, нафақат 
деҳқон қўшимча даромадга эга бўлади, шу билан 
бирга, вилоят хазинасидаги маблағ ҳам кўпаяди. 
Муҳими, такрорий экинларни етиштириш, ҳосилни 
йиғиб олиш жараёнида қарийб 200 минг кишининг 
бандлиги таъминланади.

усмонали нормаТов,
журналист

“Ҳайитқора” ва “Қорабой Қарши” навлари камроқ 
ҳосил тугса-да, лекин ҳар бирининг оғирлиги 15-20 

Инсон илм нури билан ўз йўлини 
ёритмаса, зулмат ва нодонлик кўча-
сида қолиб кетади. Киши қалби илм 
ва маърифат билан бақувватдир. Шу 
кунга қадар илм олиб ҳеч ким ютқазган 
эмас. “Илмли ўзади, дарёда сузади”, 
деб халқ билиб, обдон синовдан ўтка-
зиб, кейин айтган.

Андижонлик Нуриддин Иминохунов-
ни ҳам илмнинг ортидан қувган катта 
иқтидор эгаси, десак асло адашмай-
миз. Чунки у ҳали ёш бўлишига қара-
май, жамиятда ўз ўрнига, ютуғига ва 
одамлар ҳурматига эришиб улгурган. 
Бунга унинг яхши сабоқ олиб, танлаган 
касби этагини маҳкам тутиб, мақсади 
сари тиним билмай интилаётгани, из-
ланаётгани сабаб.

— Ёшлар куни муносабати билан 
мен ҳам “Келажак бунёдкори” медали 
билан тақдирландим. Президентимиз 
фармонига биноан берилган бу муко-
фотни юксак ишонч ва эътибор наму-
наси сифатида улуғлайман, — дейди 
“EPAM Systems” компаниясининг Ўз-
бекистондаги ваколатхонаси маҳсулот-
лар менежери Нуриддин Иминохунов.

Бу йигит юксак мукофотга осонлик-
ча эришгани йўқ. Бунгача унинг билим 
ва салоҳияти, истеъдоди ва қобилияти, 
тадбиркорлиги ҳамда бошқа кўплаб 
фазилатлари, шунингдек, чинакам 
меҳнати ортидан эришган ютуқлари ўр-
ганилган.

Илмга чанқоқ Нуриддин 2012-2014 
йилларда Тошкент ислом университе-
ти ҳузуридаги академик лицейда ўқиб 
юрган кезлари EnglishLife лойиҳаси-
га асос солди. Ўтган давр мобайнида 
www.englishlife.uz сайти инглиз тилини 
ўрганмоқчи ва чет тил бўйича кўник-
маларини мустаҳкамламоқчи бўлган  

ўзбЕкисТоннинг бЕбаҳо Хазинаси

И¯ТИДОРЛИ ЁШЛАР МАМЛАКАТ РИВОЖИ, 
ШОН-ШУ²РАТИНИ ЮКСАЛТИРИШгА ²ИССА ¯ªШАДИ

Бугунги мураккаб даврда, бозор иқтисодиёти шароитида 
ахборот-коммуникация технологияларини пухта ўзлаштирган, 
эмин-эркин ишлай оладиган, муҳими, замонавий билим ва 
касб-ҳунарларни чуқур эгаллаган, янгича дунёқарашга эга ёш 
мутахассисларга талаб тобора ортмоқда.
Шу йил 30 июнь — Ёшлар куни муносабати билан давлат 
мукофоти билан тақдирланган бир гуруҳ ташаббускор ва 
етакчи йигит-қизлар қаторида замонавий касблар эгалари, 
IT соҳасини пухта эгаллаган ёшлар ҳам борлиги бунинг яққол 
далилидир.

Шаҳзод Собиров 25 ёшда. Тадбиркор. 
Ихтисослиги бўйича журналист, медиа 
соҳасида 6 йиллик иш тажрибасига эга. 
Ўзбекистон давлат санъат ва маданият 
институтининг 3-курсида ўқийди. Унинг 
ютуқларига тенгқурлари ҳавас билан 
қарайди, иқтидорини олқишлайди. Бу бе-
жиз эмас. Шаҳзод Хоразмдаги биринчи 
ва энг катта, IT бўйича таълим берувчи 
“Data Union” инновацион ўқув маркази 
асосчиси ҳам.

Бу ўқув маркази 2019 йили воҳада IT 
соҳасини ривожлантириш, ёшларни за-
монавий ва юқори даромадли касблар-
га сифатли ўқитиш мақсадида ташкил 
этилган. Дастлаб марказ Урганч шаҳри-
нинг Даритал коворкинг зонасида 20 та 
компьютер ва 5 ходим билан фаолият 
бошлаган. Бу пайтда ўқувчилар сони 
150 нафар бўлиб, 4 та йўналиш бўйича 
таълим берилган.

Мамлакатимизда тадбиркорлик ва 
илмий фаолият билан шуғулланаётган 
иқтидорли ёшларни рағбатлантириш, 
уларнинг илмий ҳамда стартап ло-
йиҳаларини молиялаштириш мақса-
дида турли кўрик-танловлар ўтказил-
моқда. Ушбу имкониятлар натижасида 
2021 йили “Data Union” МЧЖни кенгай-
тириш лойиҳаси учун Шаҳзод Собиров-
га Инновацион ривожланиш вазирлиги 
томонидан стартап лойиҳалар танлови 
доирасида 1 миллиард сўм миқдорида 
грант ажратилди.

— Бу пулга 800 квадрат метр май-
донда 7 та синфхона, тренинглар зали, 
ходимлар хонаси, коворкинг ҳудуд таш-
кил этилди. Натижада марказда 13 та 

оширишга катта эътибор қаратилмоқда, — дейди Ойбек 
 Анваров. — Ёшларнинг ахборот технологияларига қизиқиши-
ни янада ошириш ва уларни қўллаб-қувватлаш учун вилоятда 
ўтказилган тадбирларда 500 нафардан ортиқ йигит-қиз ўз ло-
йиҳалари билан иштирок этди. “Истиқболли IT лойиҳалар”, “Ёш 
дастурчилар форуми”, “Junior дастурчи”, стартап лойиҳалар, 
киберспорт ва робототехника бўйича ташкил этилган танлов 

ҳамда мусобақаларда юқори ўринларни 
эгаллаган 55 нафар ёш беллашувларнинг 
мамлакат босқичига йўлланма олди. Бун-
дан ташқари, “Ёшлар дафтари” ва “Аёл-
лар дафтари”га киритилган 1020 нафар 
фуқаро учун 3 ойлик бепул ўқув курслари 
ташкил қилинди. Бугунга қадар уларнинг 
600 нафардан ортиғи ўз фаолиятини йўл-
га қўйиб, пул ишлаб топяпти. Мана шу 
камтарона ишларимиз туфайли бу йил 
“Келажак бунёдкори” медали билан тақ-
дирландим. Бундан жуда қувондим, ғурур-
ландим. Айниқса, бу эътироф мени тан-
лаган соҳамнинг етук мутахассиси бўлиш, 
истеъдод ва қобилиятимни эзгу мақсадда 
сарфлаш, мамлакатимиз ривожи ва та-
раққиётига ўз ҳиссамни қўшиш йўлида 
янада дадил одимлашга руҳлантирди.

Вилоятда IT хизматлар экспортини 
онлайн амалга ошириш учун илк бор ло-
гистика маркази ишга туширилди. Ушбу 
марказга ишга кириш учун инглиз тили-

ни яхши биладиган 10 нафар йигит-қиз танлаб олинди. Улар 
орасида Ойбек Анваров ҳам бўлиб, юқори даромад топаётган 
ёшлар сафида вилоятнинг IT хизматлар экспортини оширишга 
хизмат қилмоқда.

Наманган шаҳридаги “Innovation 
language centre” нодавлат таълим муас-
сасаси раҳбари Достонбек Раҳимжонов 
ҳам шижоатли ёшлар сирасига киради. У 
мазкур муассасада 2017 йилдан буён иш 
юритувчи-таъсисчи бўлиб фаолият юри-
тиб келмоқда. Бугун ушбу ўқув маркази-
нинг Наманган шаҳрида 4 та, Тошкент 
шаҳрида 1 та филиали мавжуд. Улар-
да 20 нафар ёш ва малакали ўқитувчи 
меҳнат қилади.

Ўқув маркази барча ёшдаги тинг-
ловчиларга чет тилларни ўргатиш ва 
IELTS синовига тайёрлаш, шунингдек, 
абиту риентларни маҳаллий ва хорижий 
давлатлардаги олий ўқув юртларига, 
Президент мактаблари имтиҳонларига 
тайёрлашга ихтисослашган. Марказ тинг-
ловчиларининг чет тилларни ўрганиши ва 
имтиҳонларга пухта тайёргарлик кўриши-
да  Достонбекнинг 2016 йили Испаниянинг 
Мадрид шаҳрида малака оширгани қўл 
келяпти. Чунки Достонбек малака оши-
риш даврида Cambridge халқаро ўқитув-
чиси мақомига сазовор бўлган.

Достонбек Раҳимжонов раҳбарлиги-
даги ўқув марказида 2019-2022 йиллар-
да 2 минг 800 ўқувчи билимини ошириш 
мақсадида тайёрланган. Шу даврда  
2 минг нафари юртимиз ва чет эл 
олий таълим муассасалари талабала-
ри сафига қабул қилинган бўлса, 750 
тингловчи ихтисослашган мактаб-ин-
тернатлар ва Президент мактабларига 
ўқишга кирган. Элликдан ортиқ бити-
рувчи IELTS ва CEFR каби халқаро сер-
тификатларга эга бўлган. Жумладан, 
марказ тингловчиларидан Жавоҳир 
Акрамов 2019 йили Президент мак-
табига энг юқори балл билан ўқишга 
қабул қилиниб, American Mathematics 
Contest халқаро мусобақасида олтин 

йўналиш бўйича ўқитиш йўлга қўйилиб, 
ўқувчилар сиғими 560 ўриндан ошди, 
компьютерлар эса 100 тага етказилди. 
Иш ўрни ўн баробар кўпайиб, ҳозир  
49 ходимга ишлаши учун шароит яра-
тилди, — дейди “Data Union” масъулия-
ти чекланган жамияти директори, инно-
вацион ўқув маркази раҳбари Шаҳзод 
Собиров. — Айни пайтда веб дастур-
лаш, андроид дастурлаш, график ди-
зайн, СММ, видеомонтаж, архитектура 
ва дизайн, робототехника, офис дас-
турларида ишлаш, мусиқа яратиш ва 
саунд дизайн каби йўналишларда 600 
дан ортиқ тингловчи ўқияпти. Аслида 
“Data Union” инновацион ўқув марка-
зи ишсизликка ечим топиш, ёшларга 
масофадан туриб юқори даромадли 
лойиҳалар билан шуғулланиш, били-
мини реализация қилиш, дунёқараши 
ва имкониятини кенгайтириш мақса-
дида очилган. Ўқитиш жараёни сифа-

тини мунтазам назорат қилиб бориш 
учун 6 нафар мутахассисдан иборат 
махсус бўлим ташкил этилган. Ҳозир 
компания Хоразм вилояти IT бозори-
да етакчи мақомида. Лекин бу “Data 
Union” компанияси учун бошланғич 
даража. Яқин келажакда компания 
фаолиятини уч баробар кенгайтириш, 
ўқувчилар сиғимини 1500 ўринга, хо-
димлар сонини 150 нафарга, йиллик 
тушумни 6 миллиард сўмга етказиш 
кутилмоқда. Мамлакатимиз ва халқаро  
IT майдонида онлайн ишлай олиши 
учун тингловчиларга етарли шароит 
яратиш ҳамда уларга энг зўр компью-
терларни ажратиш, бу орқали уларни 
моддий қўллаб-қувватлаш, юртимиз-
да ахборот технологиялари ривожига 
ҳисса қўшиш мақсад қилинган. Шунинг-
дек, “Data Union” ўқув маркази фаолия-
ти кенгайиб, ахборот технологиялари 
соҳасидаги барча йўналишни қамраб 
олиш, хусусан, битирувчиларни иш би-
лан таъминлаган ҳолда IT хизматлар-
ни халқаро даражада кўрсатиш режа-
лаштирилган. Бундан ташқари, ҳозир 
“DATASOFT” бренди остида фаолият 
ҳам йўлга қўйилди. Бу IT хизматлар кўр-
сатадиган, дастурий таъминотлар, сайт 

ва иловалар ишлаб чиқадиган компа-
ния бўлиб, унга битирувчиларни ишга 
олиш ҳамда уларга буюртмалар олиб 
бериш, даромад кўришини таъмин-
лаш вазифаси юклатилган. Шунингдек, 
юмшоқ мебеллар — пуфиклар ишлаб 
чиқаришга ихтисослашган “ADAPTA” 
корхонасини очдик. Робототехника кур-
симиз ўқувчилари ёнғин пайти хавфда 
қолганларни ёнғин ҳудудидан қутқарув-
чи робот лойиҳасини ишлаб чиқишди. 
Яна бир гуруҳ тингловчимиз 3 тилдаги 
матнни ўзаро таржима қиладиган теле-
грам бот, ўзбекча мессенжер, дастурий 
таъминотлар, компаслар, дизайнлар, 
архитекторлик лойиҳалари, веб-сайт-
лар, мусиқаларга муаллифлик қилди.

Юртимизда Шаҳзод каби фаол, 
интилувчан, тадбиркор ва ташаббус-
кор ёшлар кўп. Уларнинг иқтидори ва 
ютуқларини ўз вақтида пайқаб, меҳна-
тини муносиб мукофотлаш тизим-
ли йўлга қўйилган. Жумладан, “Data 
Union” инновацион ўқув маркази асос-
чиси Шаҳзод Собиров ҳам шундай 
эътибор туфайли Президентимизнинг 
шу йил 29 июндаги қарорига асосан, 
“Мард ўғлон” давлат мукофоти билан 
тақдирланди.

Ва¿т тизгини — ¿ºлимиздаБилим — юту¿лар асоси

медални қўлга киритган. 2021 йили 
IELTS имтиҳонидан 8 даража олган.

Cўнгги уч йилда “Innovation language 
centre” нодавлат таълим муассасаси 
ўқувчилари Австралия, Буюк Британия, 
АҚШ, Россия, Хитой, Жанубий Корея ва 
Польша каби давлатларнинг нуфузли 
олийгоҳларига жами 4 миллиард сўм-
лик грантни қўлга киритган. Жумладан, 
Отабек Аъзамов Австралиянинг Сидней 
университетига, Комил Бойхонов Буюк 
Британиянинг London South Bank уни-
верситетига грант асосида ўқишга кир-
ган. 2019-2022 йилларда ўқув марказини 
битирган ўқувчилар халқаро фан олим-
пиадаларида 1 та олтин, 2 та  кумуш ме-
даль олган.

Айни пайтда Достонбек халқаро да-
ражадаги ўқитувчи ва тадбиркор сифа-
тида ёшларга сифатли таълим бериш, 
чет тилларни ўқитиш тизимини жаҳон 

стандартига олиб чиқиш ҳамда дунёнинг 
етакчи ўнталигига кирадиган универси-
тетларга абитуриентларни тайёрлашда 
бор билими ва меҳнатини сафарбар 
этиб келмоқда.

— Ўқув марказимиз йилига 1 минг 600 
ўқувчини олийгоҳларга кириш учун тест 
синовларига тайёрлаш қувватига эга, — 
дейди Достонбек Раҳимжонов. — Ҳозир 
марказда халқаро тоифадаги 3 ўқитувчи 
ишлаяпти. Бу йил охирига қадар барча 
ўқитувчини TESOL ва CELTA тоифаси-
даги халқаро ўқитувчи даражасига олиб 
чиқиш режалаштирилган. 2022 йилги 
режамизга асосан, шаҳарнинг чекка ҳу-
дудида ҳам ўқитувчиларнинг мобиль 
гуруҳини ташкил қилиб, олийгоҳларга 
тайёрланаётган тингловчилар сонини  
2 минг нафарга етказиш кўзда тутилган. 
Қолаверса, ўқув марказимиз томонидан 
чекка ва олис ҳудудларда робототехни-
ка, астрономия фанларини амалий ўрга-
тиш, юқори синф ўқувчиларига чет тил-
ларни ўргатиш ҳамда IELTS имтиҳонига 
тайёрлаш бўйича ўқув режалар тузилиб, 
дарслар бошлаб юборилган.

Айни пайтда Достонбек мамлакатимиз-
даги улкан бунёдкорлик ишлари кўлами ва 
аҳамияти, ёшлар сиёсати борасидаги ис-
лоҳотларнинг мазмун-моҳиятини англаган 
ҳолда тадбиркорлар учун яратилаётган 
кенг имкониятлардан унумли фойдаланиб 
келмоқда. У ўз соҳасининг билимдони, 
тадбиркор ва фидойи раҳбар сифатида 
вилоятда, юртимизда, айниқса, ёшлар 
орасида катта ҳурмат қозониб, кўпчиликка 
ўрнак бўлмоқда. Яқинда унинг ҳаётида қу-
вонарли воқеа бўлди. Президентимизнинг 
фармонига биноан Достонбек “Келажак 
бунёдкори” медали билан тақдирланди. 
Ушбу рағбат илм йўлида янада юксак 
чўққиларни забт этишга замин яратади.

фаол ёшлар учун очиқ платформа 
вазифасини бажарди. Лойиҳа дои-
расидаги тил ўрганиш тадбирларида  
2 мингдан зиёд ёш фаол қатнашган.

У танлаган соҳасининг етук мута-
хассиси бўлиш орзусида 2014-2019 
йилларда Тошкентдаги Инҳа универ-
ситетида компьютер инжиниринги 
бўйича таҳсил олди. Ўқиш даврида 
ҳам Миллий интернет танлови ғолиби 
бўлди. Шунингдек, грант асосида АҚШ-
нинг Миссисипи университетида бир 
 семестр мобайнида билим олиб, мада-
ният ва таълим йўналишида талабалар 
алмашинуви дастури бўйича малака 
ошириб келган. Яна бир эътирофли 
жиҳати, Нуриддин Иминохунов 2018 
йилда Google Developers Group (GDG)-
нинг Тошкент лойиҳасига асос солди.

— Google Developers Group (GDG) —  
трансмиллий корпорация маҳсулот-
лари ва API ларига алоҳида қизиқув-
чи дас турчиларнинг маҳаллий гуруҳи 
бўлиб, ҳар бир маҳаллий гуруҳ GDG 
бўлими деб номланади ва ишлаб чиқа-
рувчилар учун турли техник тадбир-
ларни ташкил этиши мумкин, — дейди 
Нуриддин Иминохунов. — Бу жараёнда 
бир қанча мутахассислар билан соҳага 
оид энг сўнгги янгиликларни намойиш 
қилиш учун тақдимотлар, демотадбир-
лар, технологик суҳбатлар ёки катта 
конференция ва ҳакатонлар ташкил 
этилади. Мисол учун, GDG — Тошкент 
халқаро конференциясида 5 мингдан 
зиёд дастурчи қатнашди.

Нуриддин Иминохунов ёш авлодга 
хорижий тилларни пухта ўргатиш, ахбо-
рот технологиялари, дастурчиликнинг 
замонавий йўналишларини эгаллашига 
кўмаклашиш, замон талаби даражасида-
ги юқори малакали мутахассислар бўлиб 

етишиши учун кенг тарғибот-ташвиқот 
ишларини олиб бормоқда. 

Бугун ёшларнинг таълим-тарбия 
олиши, касб-ҳунар эгаллаши, етук ва 
комил шахслар бўлиб улғайиши учун 
замонавий, қулай, илғор ва инновацион 
шарт-шароитлар яратилган. Натижа-
да юксак билимли, ғайрат-шижоатли, 
замонавий фикрлайдиган, мустақил, 
қатъий позицияга эга ёшлар ҳал қи-
лувчи кучга айланиб бормоқда. Мақсад 
Учинчи Ренессанс пойдеворини бар-
по этиш, мамлакатимиз дунёнинг энг 
тараққий этган давлатлари қаторига 
кириши учун интеллектуал ва маъна-
вий етук, ташаббускор ёшларни Янги 
 Ўзбекистоннинг драйверига айланти-
ришдан иборат.

Гулсум ШОДИЕВА,
“Янги Ўзбекистон” мухбири

Бугунги йигит-қизларнинг ақл-заковати, қобилиятини кўриб, 
мамлакатимизнинг эртанги кунига ишонч янада мустаҳкам-
ланади. Сирдарёлик Ойбек Анваров ҳам улкан орзулар би-
лан яшаётган, янгича дунёқарашли ёшлардан. У Гулистон 
туманида мактабни тугатиб, Наманган муҳандислик ва педа-
гогика институтида таҳсил олган. Эндигина 4 йиллик меҳнат 
таж рибасига эга замондошимиз ҳозир “Дастурий маҳсулотлар 
ва ахборот технологиялари технопарки ди-
рекцияси — IT Park” масъулияти чекланган 
жамиятининг Сирдарё вилояти филиали 
бошлиғи бўлиб ишлайди. Ойбек вилоятдаги 
ёшларни бирлаштириб, уларнинг жамиятда 
ўз ўрнини эгаллаши ҳамда IT соҳасини пухта 
ўзлаштиришига кўмаклашиш йўлида сама-
рали меҳнат қилиб келмоқда. Унинг саъй-ҳа-
ракатлари туфайли вилоят ёшлари ўртасида 
ахборот технологияларига қизиқиш кескин 
ошмоқда. Мисол учун, “Дастурий маҳсулот-
лар ва ахборот технологиялари технопарки 
дирекцияси — IT Park” МЧЖ Сирдарё ви-
лояти филиалининг “Рақамли технология-
лар” ўқув марказларида ўтган йили 1 май 
ҳолатига кўра, ўқувчилар сони 250 нафарни 
ташкил этган бўлса, қисқа вақтда бу кўрсат-
кич 4200 нафарга етди. Ҳозирга қадар 1623 
нафар битирувчи компьютер саводхонлиги, 
веб дас турлаш, мобиль иловалар яратиш 
каби курслар бўйича сертификатларни ол-
ган. Уларнинг 250 нафари бугун фрилансер-
лик билан шуғулланиб, онлайн ишлаш орқасидан ойига ўртача  
300 АҚШ доллари миқдорида даромад топяпти.

— Юртимизда IT тадбиркорликни ривожлантириш ва соҳа-
га оид компанияларни қўллаб-қувватлаш, уларнинг улушини  

ЯҚИн келАЖАкДА кОМПАнИЯ фАОлИЯТИнИ УЧ 
БАРОБАР кенГАйТИРИШ, ЎҚУВЧИлАР СИҒИМИнИ 1500 
ЎРИнГА, ХОДИМлАР СОнИнИ 150 нАфАРГА, йИллИк 
ТУШУМнИ 6 МИллИАРД СЎМГА еТкАзИШ кУТИлМОҚДА.

Борди-келдилар йўлга қўйилиши билан икки давлатда 
 истиқомат қилаётган бир-бирига ташна инсонларнинг кўн-
гиллари таскин топиб, барча муаммолар, армон бўлиб ке-
лаётган тугунлар ечилди. Бу инсон бутун Марказий Осиё 
халқларининг бахти учун порлаган юлдуз каби чақнаб тура-
версин, дея беихтиёр менинг ҳам кўзларимда ёш қалқиди. 
Сизнинг шарофатингиз туфайли чегара очилган кун икки 
халқнинг унутилмас, энг бахтли куни бўлиб тарихда муҳрла-
ниб қолиши шубҳасиз. 

Президентлик вазифасини бажаришга киришган кунин-
гиздан буён Сиздаги юрт бошқариш донишмандлиги, тад-
биркорлик, тўғри тафаккур юритиш каби фазилатларни бу-
тун дунё кузатиб, билиб турибди. Ҳатто Сиздек юртбошиси 
бор давлатга ҳавас кўзлари билан боқиб, кўп нарсаларни 
ўрганишаётгани сир эмас. 

Сизнинг ижодкорларни қўллаб-қувватлашингиз менга 
қаттиқ таъсир қилгани боис, бу жиҳатни ҳам алоҳида тилга 
олишни истадим. Хорижда даволанган ва ўша ерда вафот 
этган таниқли ижодкор, Ўзбекистон халқ шоири Абдулла 
Ориповни туғилиб ўсган ерига келтириб дафн этиш маро-
сими бутун умр ёдимдан чиқмайди. Сабаби, ўзбек назмини 
дунёга танитган хассос шоирни сўнгги манзилга кузатиш ва 
ўзбекона расм- русумни адо этишда Сиз ўзингиз бош-қош 
бўлиб турганингизни бутун дунё кўрди. Сизга ўзим ва барча 
ижодкорлар номидан миннатдорлик билдираман. 

Адабиётни, маданиятни, ижодкор инсонларни қадр-
лайдиган раҳбар эканингизни ўшанда юракдан ҳис этган 
эдим. Сизда кенгфеъллик, донишмандлик, адолатпарвар-
лик, одамгарчилик каби сифатлар юксак даражада эканини 
ўшандаёқ пайқагандим. 

Икки давлат ўртасида илгаридан давом этиб келган 
 дўстона алоқаларни қайта жонлантирган, одамлар қалбида-
ги умид чироқлари пилигини кўтариб, қалбларда келажакка 
ишончни ўт олдирган Сиздек раҳбарнинг одил сиёсати ҳақи-
да батафсил ёзадиган бўлсам, қоғоз етмаслиги аниқ. Шулар-
дан бирига тўхталишни жоиз топдим. 

Сиз, ҳурматли Шавкат Миромонович, бир-бирларининг 
дийдорларига ташна икки элнинг борди-келдисини қай-
та тиклаб, ҳамманинг дуосини олганингизнинг ўзи улкан 
маррадир. Кўпни кўрган қариялар Сизни дунёга келтир-
ган ота-онангизга раҳмат айтиб, умрингиз узун бўлиши-
ни, улкан режаларингиз амалга ошишида Сизга куч-қув-
ват, метин ирода, сабр-тоқат ёр бўлишини тилашмоқда.  

Ишсиз ва иш қидираётган шахсларни, 
хорижга вақтинча ишга кетаётган фуқаро-
ларни касб-ҳунарга, тадбиркорликка ўрга-
тиш, хорижий тилларга ўқитиш мақсадида 
давлатимиз раҳбарининг 2020 йил 11 ав-
густдаги “Камбағал ва ишсиз фуқаролар-
ни тадбиркорликка жалб қилиш, уларнинг 
меҳнат фаоллигини ошириш ва касб-ҳу-
нарга ўқитишга қаратилган ҳамда аҳоли 
бандлигини таъминлашга оид қўшимча 
чора-тадбирлар тўғрисида”ги қарорига 
мувофиқ, жойларда “Ишга марҳамат” мо-
номарказлари ташкил этилди.

Мамлакатимиз мустақиллигининг 30 
йиллиги арафасида Жиззах вилоятида 
ҳам шундай маскан фойдаланишга топ-
ширилган эди. Ўтган қисқа муддатда ушбу 
марказнинг  20 дан зиёд касб-ҳунар ва  
4 турдаги тил ўқув курсларини 1,5 мингдан 
кўпроқ тингловчи битириб, сертификат 
олди.

Айни пайтда 700 нафарга яқин ёш 
касб- ҳунар сир-асрорларини ўрганмоқда. 

Мономарказ директори Шерзод  
Тошпўлатов бу ерда амалга оширилаёт-
ган ишлар ҳақида қуйидагиларни сўзлар 
берди:

— Мономарказимизга, асосан, бан-
длик марказлари орқали йўналтирил-
ган ишсиз фуқаролар мурожаат қилади. 
Улар ўзлари танлаган йўналишда бепул 
ўқитилади. Шу кунга қадар банд бўлма-
ган 1500 дан зиёд киши, хусусан, ёшлар 
ўқув курсларида ўқиди. Уларнинг 302 на-
фари “Аёллар дафтари”даги, 65 нафари 
“Ёшлар дафтари”даги, 4 нафари “Темир 
дафтар”дагилардир. Ўқиш муддати баъзи 
касблар учун 2 ой, баъзилари учун 3 ой.  
Бандлик  органлари йўлланмаси билан 
юборилган ишсиз фуқароларни ўқитиш 
билан боғлиқ харажатлар Бандликка кўма-
клашиш давлат жамғармаси маблағлари 
ҳисобидан тўлаб берилади. Бошқа фуқа-
ролар учун уларнинг ўз маблағлари ёки 
ўз ишчиларини касбий малакасини оши-
риш учун (касбий ўқитиш, қайта ўқитиш-
га) юборган иш берувчилар ёки янги иш-
чиларни касбга тайёрлаш учун буюртма  

берган ташкилотлар маблағлари ва қонун 
ҳужжатлари билан тақиқланмаган бошқа 
манбалар ҳисобидан тўланиши белгилан-
ган.

Битирувчилар эгаллаган касб-ҳунарига 
мувофиқ ўрта махсус, касб-ҳунар таъли-
ми дип ломи даражасига тенглаштирил-
ган, меҳнат фаолиятини амалга ошириш 
ҳуқуқини берадиган сертификат олади. 

Марказимизда хорижий тилларни ўрга-
тиш бўйича 4 та курс бор. Хорижга кетиб 
ишлаш ниятида бўлганлар бу курсларда 
ўқишлари мумкин.

Хорижга ишлашга борган ватандошла-
римиз кўп ҳолатда чет тилини билмаслик, 
касб малакаси етишмаслиги муаммосига 
дуч келади. Шу боис, жаҳон меҳнат бо-
зорида талаб юқори касблар ва тиллар 
ўргатиляпти. Уларга жаҳон стандартлари 
даражасида кўникма бериш мақсадида 
чет  давлатлардан мутахассислар жалб 
қилинмоқда.

Яқинда туркиялик малакали мутахас-
сислар марказ тингловчилари учун 10 
кунлик маҳорат дарслари ўтказди. Кела-
жакда Россия, Жанубий Корея ва Япония-
дан ҳам маҳоратли мутахассислар жалб 
қилишни режалаштирганмиз.

— Ушбу замонавий ва шинам марказ-
да таж рибали, маҳоратли устозлардан 
касб-ҳунар сир-асрорини ўрганяпмиз. Энг 
муҳими — бепул. Ёшлигимдан пазанда-
ликка қизиқаман. Қисқа вақтда қандолат-
чилик, пазандаликни ўргандим. Айниқса, 
туркиялик мутахассисларнинг маҳорат 
дарслари қизиқарли ўтди. Энди туркча 
қандолат маҳсулотлари ва таомлар пи-
шириш ҳам қўлимдан келади. Курсни ту-
гатиб, ўз қандолат цехимни ташкил эта-
ман. Аллақачон ижарага жой ҳам топиб 
қўйганман, —  дейди жиззахлик Мафтуна 
Қодирова.

— Ўтган йили мактабни битириб, олий 
ўқув юртига ҳужжат топширдим. Аммо ки-
ролмадим, — дейди Жиззах шаҳрининг 
Қассоблик маҳалласида яшовчи Темур 
Омонов. — Ҳарбий хизматга бориб, Ватан 
олдидаги йигитлик бурчимни бажармоқчи 

шу куннинг ўзидаёқ шогирдликка олиб 
келганлар ҳам анчагина экан. 22 та 
устахонаси бўлган марказ ишга туши-
ши билан 100 дан зиёд янги иш ўрни 
ҳам яратилади.

* * *
Ҳунармандлик маркази дав-

латимиз раҳбарининг 2020 йил 
20 ноябрь куни Тошкент шаҳри-
да барпо этилаётган замона-
вий объектлар билан танишиш 
жараёнида берган топшириғи 
асосида қад ростлади. Энди бу 
ерда энг сара уста кулоллар, зар-
гарлар, кандакорлар, каштадўзлару 
ёғоч ўймакорлари миллий ҳунарманд-

лик санъатимизни янада маълуму 
машҳур этмоқ мақсадида 

қўним топади. 

Марказнинг очилиш маросимида 
уюшмага алоқадор шахслардан ташқари 
турли вазирлик ва идоралар вакиллари, 
хорижий давлатларнинг юртимиздаги 
дип ломатик ваколатхоналари раҳбарла-
ри иштирок этди. 

— Бу муҳташам бинонинг очилиши 
олдидан мен, аввало, 5 йил олдинги 
ҳолатга назар солгим келди, — деди 
спортни ривожлантириш вазири, Жаҳон 
ҳунармандлар кенгаши Осиё минтақаси  

этадиган, сайёҳлар учун муҳташам жой-
га айланиши ўз-ўзидан бўлмади. 

2017 йилгача юртимизда 17 та ҳу-
нармандликни ривожлантириш маркази 
фаолият юритган бўлса, 2022 йилнинг 
биринчи ярмига қадар улар сони 47 тага 
етиб, 5 мингдан зиёд янги иш ўрни яра-
тилди. 

Мўйноқда Ҳунармандлар аллеяси, 
Шаҳрихонда Ҳунармандлик маркази, 
Бухоро туманида Ёғоч ўймакорлиги 
маркази, Нурота туманида Каштачилик 
маркази, Самарқанд шаҳрида Кулоллик 
маркази, Чилонзор туманида Темирчи-
лик маркази, Шайхонтоҳур туманидаги 
Сузук ота маркази бугун соҳадаги янги-

ланишларнинг нечоғлиқ самара бера-
ётганини амалда кўрсата бошлади. 

Айни пайтда Бельгия, Латвия, 
Буюк Британия, Ҳиндистон, Туркия, 
Хитой, Афғонистон каби давлат-
ларда шоурумлар ташкил этилган.

* * *
Қизил тасма қирқилди. Яна бир 

Ҳунармандлик маркази эшикла-
ри доимий фаолият учун очилди. 

Иштирокчиларнинг бари ичкарига 
шошади. 22 та хонада меҳнатининг 

роҳати — тайёр маҳсулотларини на-
мойиш қилиб турган ҳунармандларимиз 
қўлларини кўксига қўяди. 

12-13 ёшлар чамасидаги ўспиринлар 
ёғоч ўймакорлиги билан машғул. Устоз 
Зафар Қудратов шогирдлари Ҳасан- 
Ҳусан Маликовлар 1-2 йилнинг ичида 
яхши ёғоч ўймакор уста бўлиб етишиши-
ни айтганда, тўғриси, ишонгимиз келма-
ди. Шошмасдан уларнинг ишларини ку-
затдик. Устози берган топшириқни диққат 
билан завқланиб бажаряпти. 

Октябрь ойида Франциядаги фести-
валга таклиф қилинган ғиждувонлик 
уста кулол Абдулло Нарзуллаевнинг чин 
юракдан жўшиб айтаёган гаплари эъти-
боримизни тортади.

— Мен доимо бир гапни айтаман, 
Ўзбекистон — ҳунармандликка давлат 
сиёсати даражасида эътибор бераётган 
бармоқ билан саноқли давлатлардан 
бири. Шунингдек, мамлакатимизнинг 
Жаҳон халқаро ҳунармандлар кенгаши-

дек нуфузли ташкилотга раислик қилиши 
ўзимизга ҳам, аъзо бўлган бошқа давлат-
ларга ҳам манфаатли бўлади. Зеро, юр-
тимизда ҳунармандлик соҳасида анчаги-
на тажриба орттирилди. Мана шу марказ 
ҳам фикримиз исботи. Ҳунармандлик 
марказимизда Ғиждувон миллий кулол-
лиги, каштачилиги, ипак гиламчилигини 
давом эттириб келяпмиз. Марказимиз 
халқаро туризм дастурига киритилган. 
Турли тадбирлар, экскурсиялар, маҳорат 
дарслари ташкил қилиш орқали фаолия-
тимизни кенгайтириш баробарида юр-
тимизга сайёҳларни ҳам кенгроқ жалб 
қиляпмиз. 

Ҳунармандлик марказлари ташкил 
этилишидан мақсад юртимизга ташриф 
буюрувчи сайёҳларга миллий ҳунар-
мандлигимиз ҳақида маълумот бериш, 
тарғиб қилиш, ёшларни ҳунарга ўрга-
тишдан иборат. Бу марказлар туристик 
ҳудудларга яқин бўлган жойларга қурил-
ган, меҳмонлар топиши осон бўлиши 
инобатга олинган. Бундан ташқари, бу 
каби марказлар халқ амалий санъатини 
асраб-авайлаш, миллий ҳунармандли-
гимизни ривожлантириш ва келажак ав-
лод учун сақлаш, уста ҳунармандлардан 
бу соҳанинг сир-асрорларини ёшларга 

Албатта, ўша оқсоқоллар қаторида мен ҳам ҳақингизга дуо 
қиляпман. Сизга, миришкорликда Олатоғдай улкан хирмон-
ларни уюшга қодир меҳнаткаш ўзбек халқига оппоқ тилакла-
рим, яхши ниятларим бисёр. 

Ёзувчи бўлганим учун дунё саҳнасида ўз ўрни, ўз овози 
бор ўзбек адабиётининг, кўплаб ёзувчи, шоирларнинг сер-
мазмун ижоди билан яқиндан танишиб, ўзбек тилини яхши 
ўзлаштириб олганман. Тошкентнинг Наққошлик кўчасидаги 
хонадонлардан бирида яшаб ўтган устозим Ўткир Ҳошимов, 
шунингдек, Абдулла Қаҳҳор, Саида Зуннунова, Учқун Наза-
ров ва бошқа қаламкашларнинг асарларини қирғиз тилига 
таржима қилиб, нашр эттиришга муваффақ бўлганман. 

Қирғизистонлик Абдуғани Абдуғафуров, Мўйдинжон 
 Абдумажидов, Қурбон Саттор сингари ўзбек  қаламкашлари 
билан ижодий алоқам бор. 

Ўзбек ва қирғиз халқларининг аҳил ҳамда  дўстона мада-
ний, иқтисодий алоқаларини қайта жонлантиришдаги улкан 
саъй-ҳаракатларингизни биз каби  қаламкашлар ўз ижодла-
ри орқали тарихга муҳрлайди, деб ишонаман. 

Тинчликни, дўстликни, биродарликни ёқловчи икки 
халқимизнинг бахтига доимо соғ бўлинг, ҳурматли Шавкат 
 Миромонович! Сизга мустаҳкам соғлик тилайман, номингиз 
тарих зарварақларига зарҳал харфлар билан ёзилишига 
 тилакдошман. 

Чексиз эҳтиром билан,
мирзоҳалим каримов,

қирғиз республикаси миллий ёзувчилар уюшмаси 
аъзоси, фахрий журналист

ДЎМБИРОБОД яНАДА ОБОД БЎЛАДИ
Алишер навоийнинг “Ҳунарни асрабон неткумдир охир, 
олиб туфроққаму кетгумдир охир” байтлари айни пайтда ҳар 
қачонгидан-да аҳамиятлироқ. зеро, Авлоний таъбири билан 
айтганда, “ё ҳаёт, ё мамот масаласи ҳисобланган фарзанд 
тарбияси” бугун ғоят долзарблик касб этиб турибди. Гўзал 
тарбия эса ҳалол меҳнатга ҳамоҳангликда шаклланади. Шу боис, 
аждодларимиз болани ёшлигидан меҳнат қилишга, яхши касб 
эгаллашига, бирор ҳунарнинг қўлидан тутишига жиддий қарашган. 

муножат мўминова, 
“Янги ўзбекистон” мухбири

МЕ¥Р ЭШИКЛАРИ ОЧИЛГАН КУН
кºзларимизда ¿увонч ёшлари зо³ир бºлган эди

МОНОМАРКАЗ:
КАСБ-²УНАР ªРгАТИШНИНг 

ЯНгИ ТИЗИМИ

Мамлакатимизда аҳолини, айниқса, 
ёшларни иш билан таъминлаш энг 
долзарб вазифалардан. Қўлида яхши 
касб-ҳунари бор одам эса ҳеч қачон 
ишсиз қолмайди. 

ўргатишига хизмат қилади. Шунингдек, 
Ҳунармандлик марказлари ташкил эти-
лиши “Ёшлар дафтари”, “Аёллар даф-
тари” ва “Темир дафтар”га киритилган 
аҳоли вакиллари, айниқса, хотин-қизлар, 
ёшлар ва ногиронлиги бўлган фуқаро-
ларнинг ҳунар ўрганиши, бандлиги таъ-
минланишига хизмат қилиши билан аҳа-
миятлидир.

Узоқ йиллардан буён бир ерда ишлаб, 
бир ерда яшашни, мана шундай тўкис 
шароитларга эришишни орзу қилган уста 
ҳунармандлар шу маънода бугун соядан 
ёруғликка чиқди, чинакамига ҳунаридан 
завқ олиб ишлай бошлади. Бу эса фаро-
вонликнинг, шукроналикнинг энг муҳим 
омилларидир. 

Мақолани тадбирда сўз олган яна бир 
уста кулол, академик Акбар Раҳимовнинг 
қуйидаги гаплари билан якунлаш жоиз 
кўринди:

— 90-йилларда ҳунармандлар жуда 
камайиб кетганди. Бундай марказлару 
кўргазмалар орзу эди. Хайриятки, бугун 
ҳунарнинг тури ҳам, ҳунармандларнинг 
ўзи ҳам кўпайиб боряпти. Бу, аввало, 
давлатимиз раҳбарининг халқ амалий 
санъати, маданиятга бўлган чексиз ҳур-
мати, эътибори ва муҳаббатидандир. 

раиси Адҳам Икромов. — Ўшанда 
 Президентимиз “Ҳунарманд” уюшмасини 
Савдо-саноат палатаси ҳузурида қайта-
дан ташкил этсак қандай бўларкин, де-
ганди. Бунинг қандай бўлганини бугунги 
туб ўзгаришларда кўриб турибмиз. Бир 
нечта қарор ва фармонлар имзоланиб, 
кучга кирди. Шу бугунга қадар мамлака-
тимизда 270 мингга яқин оиланинг қозо-
ни ҳунармандлик ортидан қайнаётгани 
соҳанинг анча илгарилаганидан далолат, 
албатта. 

Ҳозирги кунда туристик салоҳияти-
мизни юксалтиришга айнан ҳунарманд-
лик асос бўлиб турибди. Мана шу бино-
нинг ўрнида ҳам беш йил аввал бетондан 
бошқа ҳеч нарса йўқ эди. Унинг ҳунар-
мандлар йиғилиб, кўргазмалар ташкил 

Тошкентнинг Катта Дўмбиробод 
маҳалласида жойлашган “Ҳунарманд” 
уюшмаси биносини ҳамма ҳам била-
вермайди ва бу табиий. Иши тушмаган 
одам қаердан билсин? Бироқ куни кеча 
шу бинодан таралган карнай-сурнай са-
долари, катта кўчага қадар чиқиб борган 
миллий матолару либослар намойиши 
ўтган-кетганни бефарқ қолдирмади. 
Нима бўляпти, деган киши борки, бу 
ерда замонавий Ҳунармандлик марка-
зи очилаётганини эшитди. Энг муҳими, 
марказда эртамиз эгаларига бир ҳунар-
нинг қўлидан тутиш имконини берадиган 
“уста-шогирд” мактаби ҳам иш бошлади.  

Маҳаллий аҳоли орасида  
ф а р з а н д и н и  

2017 йилгача юртимизда 17 та ҳунармандликни 
ривожлантириш маркази фаолият юритган бўлса, 
2022 йилнинг биринчи ярмига қадар улар сони 47 
тага етиб, 5 мингдан зиёд янги иш ўрни яратилди. 

музаффар Абдуллаев олган суратлар.

бўлдим, аммо бўйим ва оғирлигим мос 
келмади. Энди нима қилишимни билмай, 
чет элга бориб ишласамми, деб турган-
дим, мазкур мономарказ ҳақида эшитгач, 
автомобилларга қизиққаним сабаб ав-
тосервис хизмати кўрсатиш йўналиши-
да ўқидим. Уч ой ичида автомобилларга 
техник хизмат кўрсатиш бўйича тўлиқ 
билим ва кўникмага эга бўлдим. Дарс жа-
раёнларининг 70 фоизи амалий, 30 фо-
изи эса назарий экани касбни мукаммал 
эгаллашимга ёрдам берди. Айни пайтда 
Жиззах шаҳридаги автомобилларга тех-
ник хизмат кўрсатиш шохобчасида ишла-
япман. Мономарказлар ташкил этилиши 
биз каби ёшлар учун айни муддао бўлди. 

Жиззах — саноати тез ривожланаётган 
ҳудудлардан бири. Шунингдек, қишлоқ хў-
жалиги, хизмат кўрсатиш, қурилиш каби 
кўплаб соҳалар ҳам кенгайиб, янги-янги 
ишлаб чиқариш корхоналари очилмоқда. 
Ташқи меҳнат миг рацияси агентлиги Жиз-
зах вилояти филиали ташаббуси билан 
Россия, Польша, Чехия каби давлатлар-
га шартнома асосида ишчи кучи юбориш 
ҳам йўлга қўйилган. Меҳнат мигрантлари 
учун эса мономарказда касб-ҳунар ва тил 
ўрганиш яхши самара беряпти. Келажак-
да ушбу марказда вилоятдаги корхона 
ва ташкилотлар билан касбга тайёрлаш 
бўйича шартномалар тузиш, иш берувчи 
талабига асосан, мутахассис тайёрлашни 
йўлга қўйиш ҳам режалаштирилган.

Дарҳақиқат, “Ишга марҳамат” моно-
марказлари очилиши қисқа вақтда ўзини 
оқлади. Ёшларимиз бугун икки-уч ойда 
замонавий, меҳнат бозорида талаб юқори 
касб-ҳунар эгасига айланмоқда. 

Президентимиз жорий йил 15 июнь 
куни аҳолини касб-ҳунарга тайёрлаш ва 
мономарказлар фаолиятини такомил-
лаштириш чора-тадбирлари юзасидан 
ўтказилган видеоселектор йиғилишида 
мамлакатимизда яна 45 та коллежни 
Банд лик ва меҳнат муносабатлари вазир-
лиги тизимига ўтказиб, уларнинг ўрнида 
мономарказлар ташкил этиш бўйича топ-
шириқ берди.

Бу келажакда яна минглаб ёшлар 
касб- ҳунар эгаси бўлиб, ишга жойлашиши 
тадбиркорлик фаолиятини ташкил этиши-
га хизмат қилади.

Фарҳод нЕЪмаТов,
“Янги ўзбекистон” мухбири


